Монгол Улсын Их Хурлын зургаа дахь удаагийн сонгуулиар байгуулагдсан Улсын Их Хурлын анхдугаар чуулганы 2012 оны 08 дугаар сарын 16-ны өдөр ( Пүрэв гариг)-ийн хуралдаан 12 цаг 30 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 


Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.



Чуулганы үдээс өмнөх нэгдсэн хуралдаанд ирвэл зохих 71 гишүүнээс нийт 54 гишүүн ирж, 76,0 хувийн ирцтэй байв. Үүнд:


Чөлөөтэй: У.Хүрэлсүх, Ж.Энхбаяр


Өвчтэй:      Н.Номтойбаяр, Г.Уянга 

Тасалсан: Су.Батболд, С.Батболд, Ж.Батсуурь,  Х.Болорчулуун, Ц.Дашдорж, С.Оюун,  О.Содбилэг, Ш.Түвдэндорж,  Х.Хаянхярваа, Ч.Хүрэлбаатар,  Б.Чойжилсүрэн, Ө.Энхтүвшин,  Ж.Эрдэнэбат


Нэг. Засгийн газрын бүтцийн тухай, Засгийн газрын бүрэлдэхүүний тухай,  Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төсөл болон холбогдох бусад хуульд нэмэлт, өөрчлөлт оруулах тухай хуулиудын төслүүд /Хэлэлцэх эсэх/

Хэлэлцэж буй асуудалтай холбогдуулан Улсын Их Хурлын Тамгын газрын Ерөнхий нарийн бичгийн дарга Ц.Шаравдорж, Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нар байлцав.


Хууль санаачлагчийн илтгэлийг Монгол Улсын Ерөнхий сайд Н.Алтанхуяг, Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ч.Сайханбилэг нар тус тус танилцуулав. 


Уг асуудалтай холбогдуулан Улсын Их Хурлын гишүүн С.Бямбацогт, Б.Бат-Эрдэнэ, Ц.Даваасүрэн, О.Баасанхүү, Р.Амаржаргал, Ё.Отгонбаяр нарын асуусан асуултад Монгол Улсын Ерөнхий сайд Н.Алтанхуяг хариулав. 

Улсын Их Хурлын гишүүн Д.Лүндээжанцан, Ц.Нямдорж, С.Дэмбэрэл, Ц.Даваасүрэн, Д.Дэмбэрэл, Н.Энхболд нар санал хэлэв. 


З.Энхболд: 1.Засгийн газрын бүтцийн тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн: 
44

Татгалзсан:

13

Бүгд:


57

77,2 хувийн саналаар дэмжигдлээ. 


2.Засгийн газрын бүрэлдэхүүний тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн: 
46

Татгалзсан:

11

Бүгд:


57

80,7 хувийн саналаар дэмжигдлээ. 


3.Монгол Улсын Засгийн газрын тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн: 
45

Татгалзсан:

10

Бүгд:


55

81,8 хувийн саналаар дэмжигдлээ. 


4.Холбогдох бусад 26 хуульд  нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Төрийн байгуулалтын байнгын хорооны дэмжсэн саналыг дэмжье.

Зөвшөөрсөн: 
43

Татгалзсан:

10

Бүгд:


53

81,1 хувийн саналаар дэмжигдлээ. 


Хуулийн төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Хуралдаан 13 цаг 55 минутад завсарлаж, 17 цаг 40 минутаас үргэлжлэв.

Чуулганы үдээс хойшхи нэгдсэн хуралдаанд ирвэл зохих 71 гишүүнээс нийт 53 гишүүн ирж, 74,6 хувийн ирцтэй байв. Үүнд:

Чөлөөтэй: У.Хүрэлсүх

Өвчтэй:      Н.Номтойбаяр, Г.Уянга 

Тасалсан: Р.Амаржаргал, О.Баасанхүү,  Су.Батболд, С.Батболд, Ж.Батсуурь,   Ц.Дашдорж, С.Оюун,О.Содбилэг, Ш.Түвдэндорж,  Ч.Хүрэлбаатар, Л.Цог, Б.Чойжилсүрэн, М.Энхболд,  Н.Энхболд,  Ж.Эрдэнэбат


Хоёр. Засгийн газрын бүтцийн тухай, Засгийн газрын бүрэлдэхүүний тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл болон  холбогдох бусад хуульд нэмэлт, өөрчлөлт оруулах тухай хуулийн төслүүд /Анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын Тамгын газрын Ерөнхий нарийн бичгийн дарга Ц.Шаравдорж, Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нар байлцав.


Хуулийн төслүүдийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ч.Сайханбилэг танилцуулав. 


Байнгын хорооны санал, дүгнэлттэй холбогдуулан Улсын Их Хурлын гишүүн  С.Бямбацогт  асуулт асууж,  Төрийн байгуулалтын байнгын хорооны дарга А.Бакей, Улсын Их Хурлын гишүүн С.Баярцогт нар хариулж, тайлбар хийв.


Төрийн байгуулалтын байнгын хорооны дэмжсэн зарчмын зөрүүтэй саналын томъёоллоор санал хураалт явуулав.


З.Энхболд: 
1. Улсын Их Хурлын гишүүн Д.Эрдэнэбат, Н.Батцэрэг нарын гаргасан, Төслийн 1 дүгээр зүйлийн 2 дахь хэсгийн Ерөнхий сайдын эрхлэх асуудлын хүрээнээс “-төрийн болон орон нутгийн өмчийн хөрөнгөөр бараа, ажил, үйлчилгээ худалдан авах асуудал” гэснийг хасч, мөн зүйлийн 3 дахь хэсгийн Монгол Улсын Шадар сайдын эрхлэх асуудлын хүрээнд нэмэх гэсэн саналыг дэмжье.
Зөвшөөрсөн: 
45

Татгалзсан:

8

Бүгд:


53

84,9 хувийн саналаар дэмжигдлээ. 


Уг саналтай холбогдуулан Улсын Их Хурлын гишүүн  Ц.Нямдоржийн асуусан асуултад Төрийн байгуулалтын байнгын хорооны дарга А.Бакей хариулав. 
Улсын Их Хурлын гишүүн Р.Гончигдорж, Ц.Нямдорж  нар санал хэлэв. 

З.Энхболд: 2. Улсын Их Хурлын гишүүн Д.Эрдэнэбат, Н.Батцэрэг нарын гаргасан,  Төслийн 1 дүгээр зүйлийн 3 дахь хэсгийн Хууль зүйн сайдын эрхлэх асуудлын хүрээнээс  “-оюуны өмч, патент, зохиогчийн эрхийн асуудал;” гэснийг хасч,  Шадар сайдын эрхлэх асуудлын хүрээнд нэмэх гэсэн саналыг дэмжье.
Зөвшөөрсөн: 
41

Татгалзсан:

12

Бүгд:


53

77,4 хувийн саналаар дэмжигдлээ. 

3. Улсын Их Хурлын гишүүн Д.Эрдэнэбат, Н.Батцэрэг нарын гаргасан,    Төслийн 1 дүгээр зүйлийн 3 дахь хэсгийн Шадар сайдын эрхлэх асуудлын хүрээнээс “-чөлөөт бүсийн хөгжлийн асуудал;” гэснийг хасч, Эдийн засгийн хөгжлийн сайдын эрхлэх асуудлын хүрээнд нэмэх  гэсэн саналыг дэмжье.
 
Зөвшөөрсөн: 
48

Татгалзсан:

5

Бүгд:


53

90,6 хувийн саналаар дэмжигдлээ. 

4. Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Уул уурхайн сайдын эрхлэх асуудлын хүрээнээс “-түлшний хангамж, нөөцийн бодлого, зохицуулалт;” гэснийг хасч, Эрчим хүчний сайдын эрхлэх асуудлын хүрээнд “-түлш /эрчим хүчний нүүрс/ -ний хангамж, нөөцийн бодлого, зохицуулалт” гэж нэмэх гэсэн саналыг дэмжье.
 
Зөвшөөрсөн: 
49

Татгалзсан:

4

Бүгд:


53

92,5 хувийн саналаар дэмжигдлээ. 

5. Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Уул уурхайн сайдын эрхлэх асуудлын хүрээн дэх “-газрын тосны талаархи бодлого;” гэснийг “-газрын тос, газрын тосны бүтээгдэхүүн болон түүний нөөцийн талаархи бодлого;” гэж өөрчлөх гэсэн саналыг дэмжье.
 
Зөвшөөрсөн: 
50

Татгалзсан:

3

Бүгд:


53

94,3 хувийн саналаар дэмжигдлээ. 

6.  Улсын Их Хурлын гишүүн Д.Эрдэнэбат, Н.Батцэрэг нарын гаргасан,  Төслийн 1 дүгээр зүйлийн 3 дахь хэсгийн Ерөнхий сайдын эрхлэх асуудлын хүрээнд “-газар зохион байгуулалтын бодлого;” гэснийг “-газар зохион байгуулалт болон усны нэгдсэн бодлого;” гэж өөрчлөх гэсэн саналыг дэмжье.
 
Зөвшөөрсөн: 
47

Татгалзсан:

6

Бүгд:


53

88,7 хувийн саналаар дэмжигдлээ. 

7. Улсын Их Хурлын гишүүн Д.Эрдэнэбат, Н.Батцэрэг нарын гаргасан,    Төслийн 1 дүгээр зүйлийн 3 дахь хэсгийн Хүн амын хөгжил, нийгмийн хамгааллын сайдын эрхлэх асуудлын хүрээнд “-хүүхэд, залуучууд, эмэгтэйчүүд болон ахмадын хөгжлийн асуудал” гэснийг “-хүүхэд, залуучууд, эмэгтэйчүүд, ахмадын болон гэр бүлийн хөгжлийн асуудал” гэж өөрчлөх гэсэн саналыг дэмжье.
 
Зөвшөөрсөн: 
49

Татгалзсан:

4

Бүгд:


53

92,5 хувийн саналаар дэмжигдлээ. 


 8. Улсын Их Хурлын гишүүн Д.Эрдэнэбат, Н.Батцэрэг нарын гаргасан,  Төслийн 1 дүгээр зүйлийн 3 дахь хэсгийн Гадаад харилцааны сайдын эрхлэх асуудлын хүрээнд “-гадаад сурталчилгаа” гэж нэмэх гэсэн саналыг дэмжье.
Зөвшөөрсөн: 
51

Татгалзсан:

2

Бүгд:


53

96,2 хувийн саналаар дэмжигдлээ. 


9. Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Барилга, хот байгуулалтын сайдын эрхлэх асуудлын хүрээн дэх “-геодези, зураг зүйн асуудал” гэснийг “газрын харилцаа, геодези, зураг зүйн асуудал” гэж өөрчлөх гэсэн саналыг дэмжье.

Зөвшөөрсөн: 
42

Татгалзсан:

12

Бүгд:


54

77,8 хувийн саналаар дэмжигдлээ. 

Уг саналтай холбогдуулан Улсын Их Хурлын гишүүн  Ц.Нямдоржийн асуусан асуултад Төрийн байгуулалтын байнгын хорооны дарга А.Бакей хариулав. 

З.Энхболд: 
10. Улсын Их Хурлын гишүүн Д.Эрдэнэбат, Н.Батцэрэг нарын гаргасан,    Төслийн 1 дүгээр зйлийн 3 дахь хэсгийн Хүн амын хөгжил, нийгмийн хамгааллын сайдын эрхлэх асуудлын хүрээнд “-хөгжлийн бэрхшээлтэй иргэдийн хөгжлийн асуудал” гэж нэмэх гэсэн саналыг дэмжье.
 
Зөвшөөрсөн: 
46

Татгалзсан:

9

Бүгд:


55

83,6 хувийн саналаар дэмжигдлээ. 

11.  Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Эдийн засгийн хөгжлийн сайдын эрхлэх асуудлын хүрээнд “-концесс, төр, хувийн хэвшлийн түншлэлийн бодлого” гэж нэмэх гэсэн саналыг дэмжье.
 
Зөвшөөрсөн: 
48

Татгалзсан:

7

Бүгд:


55

87,3 хувийн саналаар дэмжигдлээ. 

12.  Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Сангийн сайдын эрхлэх асуудлын хүрээнд “-төсвийн хөрөнгө оруулалтын санхүүжилтийн бодлого” гэж нэмэх гэсэн саналыг дэмжье.
 
Зөвшөөрсөн: 
47

Татгалзсан:

8

Бүгд:


55

85,5 хувийн саналаар дэмжигдлээ. 


Уг саналтай холбогдуулан Улсын Их Хурлын гишүүн Д.Хаянхярваа асуулт асууж, Төрийн байгуулалтын байнгын хорооны дарга А.Бакей хариулав. 


З.Энхболд: 13. Улсын Их Хурлын гишүүн Д.Эрдэнэбат, Н.Батцэрэг нарын гаргасан,    Төслийн 1 дүгээр зүйлийн 3 дахь хэсгийн Хүн амын хөгжил, нийгмийн хамгааллын сайдын эрхлэх асуудлын хүрээнээс “-жендерийн хөгжлийн асуудал” гэснийг хасч Ерөнхий сайдын эрхлэх асуудлын хүрээнд нэмэх гэсэн саналыг дэмжье. 

Зөвшөөрсөн: 
42

Татгалзсан:

13

Бүгд:


55

76,4 хувийн саналаар дэмжигдлээ. 


Уг саналтай холбогдуулан Улсын Их Хурлын гишүүн Д.Дэмбэрэлийн асуусан асуултад, Улсын Их Хурлын гишүүн Д.Эрдэнэбат хариулав. 


З.Энхболд: 14.  Улсын Их Хурлын гишүүн С.Дэмбэрэлийн гаргасан,   Төслийн 1 дүгээр зүйлийн 3 дахь хэсгийн Байгаль орчин, ногоон хөгжлийн сайдын эрхлэх асуудлын хүрээнд “-ногоон хөгжлийн бодлого” гэж нэмэх гэсэн саналыг дэмжье.
Зөвшөөрсөн: 
44

Татгалзсан:

11

Бүгд:


55

80,0 хувийн саналаар дэмжигдлээ. 

 
15.   Улсын Их Хурлын гишүүн С.Дэмбэрэлийн гаргасан,    Төслийн 1 дүгээр зүйлийн 2 дахь хэсгийн Ерөнхий сайдын эрхлэх асуудлын хүрээн дэх “улсын хөгжлийн бодлого” гэснийг “улсын тогтвортой хөгжлийн бодлого” гэж өөрчлөх гэсэн саналыг дэмжье.
 
Зөвшөөрсөн: 
43

Татгалзсан:

12

Бүгд:


55

78,2 хувийн саналаар дэмжигдлээ. 

16.  Улсын Их Хурлын гишүүн С.Баярцогтын гаргасан, Төслийн 1 дүгээр зүйлийн 3 дахь хэсгийн Сангийн сайдын эрхлэх асуудлын хүрээнд “төрийн болон орон нутгийн өмчийн хөрөнгөөр бараа, ажил үйлчилгээ худалдан авах бодлого” гэж нэмэх гэсэн саналыг дэмжье.
 
Зөвшөөрсөн: 
40

Татгалзсан:

14

Бүгд:


54

74,1 хувийн саналаар дэмжигдлээ. 

Төрийн байгуулалтын байнгын хорооноос дэмжсэн саналуудаар санал хураалт явуулж дуусав.
Төрийн байгуулалтын байнгын хороо дэмжээгүй санал:
 1.     Улсын Их Хурлын гишүүн С.Бямбацогт, Я.Содбаатар, А.Тлейхан нарын гаргасан, Хөдөлмөрийн сайдын эрхлэх асуудал доторх “жижиг, дунд үйлдвэрийн хөгжлийн асуудал”-ыг Үйлдвэр, хөдөө аж, ахуйн сайдын эрхлэх асуудалд оруулах гэсэн Төрийн байгуулалтын байнгын хорооны дэмжээгүй саналыг дэмжье.

Зөвшөөрсөн: 
37

Татгалзсан:

17

Бүгд:


54

68,5 хувийн саналаар дэмжигдлээ. 

Улсын Их Хурлын гишүүн С.Бямбацогт саналын үндэслэлээ тайлбарлав.

 2.   Улсын Их Хурлын гишүүн С.Бямбацогт, Я.Содбаатар, Н.Энхболд нарын гаргасан, Төрийн өмчийн хороог Шадар сайдын эрхлэх асуудлын хүрээнд багтаах гэсэн Төрийн байгуулалтын байнгын хорооны дэмжээгүй саналыг дэмжье.

Зөвшөөрсөн: 
34

Татгалзсан:

21

Бүгд:


55

61,8 хувийн саналаар дэмжигдлээ. 

3.   Улсын Их Хурлын гишүүн С.Бямбацогт, Я.Содбаатар, Н.Энхболд нарын гаргасан,  Хууль зүйн яамыг Хууль зүй, дотоод хэргийн яам гэж нэрлэх гэсэн Төрийн байгуулалтын байнгын хорооны дэмжээгүй саналыг дэмжье.
Зөвшөөрсөн: 
36

Татгалзсан:

19

Бүгд:


55

65,5 хувийн саналаар дэмжигдлээ. 

4.   Улсын Их Хурлын гишүүн С.Бямбацогт, Я.Содбаатар, Н.Энхболд нарын гаргасан,  Эдийн засаг, хөгжлийн яамыг ерөнхий чиг үүргийн яам болгох гэсэн Төрийн байгуулалтын байнгын хорооны дэмжээгүй саналыг дэмжье.

Зөвшөөрсөн: 
28

Татгалзсан:

27

Бүгд:


55

50,9 хувийн саналаар дэмжигдлээ. 

5. Улсын Их Хурлын гишүүн Ц.Даваасүрэн, Д.Оюунхорол нарын гаргасан, Мэргэжлийн сургалт, үйлдвэрлэлийн төвийн тогтолцоог хөгжүүлэх асуудлыг  Боловсрол, шинжлэх ухааны сайдын эрхлэх асуудлын хүрээнд оруулах гэсэн Төрийн байгуулалтын байнгын хорооны дэмжээгүй саналыг дэмжье.

Зөвшөөрсөн: 
34

Татгалзсан:

21

Бүгд:


55

61,8 хувийн саналаар дэмжигдлээ. 

Улсын Их Хурлын гишүүн Д.Оюунхорол саналын үндэслэлээ тайлбарлав. 

Төрийн байгуулалтын байнгын хорооны дэмжсэн болон дэмжээгүй саналуудаар санал хураалт явуулж, дуусав.


Улсын Их Хурлын дарга З.Энхболд 18,00 цаг болсон тул  хуралдааны цагийг сунгаж хуралдах нь зүйтэй гэж үзэв. 

З.Энхболд: 1.Засгийн газрын бүтцийн тухай, Засгийн газрын бүрэлдэхүүний тухай хуулиудын төслүүдийн талаар зарчмын зөрүүтэй санал гараагүй учраас анхны хэлэлцүүлгээр батлах нь зүйтэй гэсэн  горимын саналыг дэмжье.

Зөвшөөрсөн: 
47

Татгалзсан:

8

Бүгд:


55

85,5 хувийн саналаар дэмжигдлээ. 


2.Засгийн газрын бүтцийн тухай хуулийн төслийг баталъя.

Зөвшөөрсөн: 
50

Татгалзсан:

5

Бүгд:


55

90,9  хувийн саналаар батлагдлаа.


3.Засгийн газрын бүрэлдэхүүний тухай хуулийн төслийг баталъя. 

Зөвшөөрсөн: 
52

Татгалзсан:

3

Бүгд:


55

94,5 хувийн саналаар батлагдлаа.

Хуулиуд батлагдсан өдрөөс хүчин төгөлдөр  үйлчлэхээр болов.

Улсын Их Хурлын дарга З.Энхболд дээрх хоёр хуулийн эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх хуулиудын эцсийн найруулгыг сонсов. 


Монгол Улсын Засгийн газрын тухай хуульд өөрчлөлт оруулах тухай хуулийн төсөл, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.


Хуралдаан 18 цаг 30 минутад өндөрлөв. 

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨГЧ







Д.ЦЭНДСҮРЭН
МОНГОЛ УЛСЫН ИХ ХУРЛЫН ЗУРГАА ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 

2012 ОНЫ 08 ДУГААР САРЫН 16-НЫ ӨДӨР (ПҮРЭВ ГАРИГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 12 цаг 30 минутад эхлэв.


З.Энхболд: Эрхэм гишүүдэд энэ өдрийн мэнд хүргэе. 


Зургаа дахь удаагийн Улсын Их Хурлын анхдугаар чуулганы 2012 оны 8 дугаар сарын 16-ны нэгдсэн хуралдаан нээгдэж байна.


Өнөөдрийн нэгдсэн хуралдаанаар хэлэлцэх асуудлыг танилцуулъя.
Засгийн газрын бүтцийн тухай, Засгийн газрын бүрэлдэхүүний тухай,  Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төсөл, холбогдох бусад хуульд нэмэлт, өөрчлөлт оруулах тухай хуулиудын төслүүдийн хэлэлцэх эсэх асуудлыг өнөөдөр шийднэ. 


Өнөөдрийн хуралдааны ирц 71 гишүүнээс 46 гишүүн ирж, 64,8 хувийн ирцтэй байна.


Хэлэлцэх асуудалд оръё.


Монгол Улсын Үндсэн хуулийн Гучин есдүгээр зүйлийн 2-т, Монгол Улсын Ерөнхий сайд Засгийн газрын бүтэц, бүрэлдэхүүн, түүнд өөрчлөлт оруулах саналаа Ерөнхийлөгчтэй зөвшилцөн Улсын Их Хуралд өргөн мэдүүлнэ гэж заасны дагуу Монгол Улсын Ерөнхий сайд холбогдох төслүүдийг Улсын Их Хуралд өргөн мэдүүлсэн болно.


Улсын Их Хурлын чуулганы хуралдааны дэгийн тухай хуульд заасны дагуу дээрх төслүүдийг хуулийн төсөл хэлэлцдэг ердийн журмаар хэлэлцэнэ. 


Одоо хууль санаачлагчийн илтгэлийг Монгол Улсын Ерөнхий сайд Алтанхуяг танилцуулна. Алтанхуяг Ерөнхий сайдыг индэрт урьж байна.


Н.Алтанхуяг: Эрхэм гишүүдийн энэ өдрийн амгаланг айлтгая.


Монгол Улсын Засгийн газраас Ерөнхий сайдын хувьд Улсын Их Хуралд  Засгийн газрын бүтцийн тухай, Засгийн газрын бүрэлдэхүүний тухай,  Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төсөл, холбогдох бусад хуульд нэмэлт, өөрчлөлт оруулах тухай хуулиудын төслүүдийг өргөн барилаа.

Ингээд  хоёр намын бүлэг, МАН-ын гишүүдэд З удаа  танилцуулга хийсэн. Сая Байнгын хороон дээр 4 дэх удаагаа мөн танилцуулга хийсэн. 5 дахь удаагаа энэ бүтцийн асуудлаар танилцуулга хийх гэж байгаа учраас та бүхэн нэг гишүүн дор хаяж, хоёр удаа сонссон учраас би товчхон танилцуулга хийе гэж бодож байна.


Энэ өргөн барьсан Монгол Улсын Засгийн газрын бүтцийн тухай хуульд урьд өмнөхөөс хэд хэдэн өөрчлөлт орсон. Нэгдүгээр өөрчлөлт  энэ Засгийн газрын бодлогын  хамгийн гол нэг чиглэл бол Байгаль орчныг хамгаалах асуудал байх юм. Тийм учраас бид нар байгаль орчны асуудалд онцгой ач холбогдол өгч байгаа учраас Байгаль орчны  яамаа Байгаль орчин, ногоон хөгжлийн яам гэж  нэрлэж, үндсэн чиг үүргийн яам болгож байгаа юм. Цаашдаа Монгол Улсад явах бүхий л төрлийн үйл ажиллагаанд Байгаль орчин, ногоон хөгжлийн яам  онцгой анхаарал хандуулж, энэ нь байгаль орчинд хор хохиролучруулах уу? үгүй юу? улмаар дамжаад иргэдэд ямар хор хохирол учруулах вэ гэдэг дээр заавал энэ яам өөрөө саналаа өгч байж, ажил цаашаа явна гэсэн үг юм. 


Мөн манайхны ярьж байгаагаар 5 яам нэмэгдэж байгаа гэж хэлж байгаа. Үнэн хэрэгтээ Хөгжил, шинэтгэлийн улсын хороо гэдэг нэртэй агентлаги маань өөрөө Монгол Улсын хөгжлийн асуудлыг зохион байгуулж явуулахад өөрийнх нь статус, хэмжээ нь бага байгаа учраас үүнийг яам болгох нь зүйтэй гэсэн энэ саналыг өнгөрсөн Их Хурал дээр Засгийн газар дээр яригддаг байсан юм. Тэгэхээр үүнийг бид нар үнэхээр Монгол Улсын хэмжээний бодлогыг ойрын болоод урт хугацаанд төлөвлөдөг, хардаг  байхын тулд Эдийн засгийн хөгжлийн яам болгож өөрчилж байгаа юм. Байгаа нэг агентлагиа яам болгон өөрчилж байгаа юм.


Цаана нь олон төрлийн чиг үүргийг нэг яаманд нийлүүлсэн, олон чиг үүрэгтэй 4 яам байгаа. Энэ 4 яамыг чиг үүргээр нь салгаж байгаа. Ингээд сонсоход нэг агентлаг яам болоод 4 олон төрлийн чиг үүрэгтэй яам маань дахиад салахаар 4 яам бий болоод ингээд тоогоор нь харах юм бол 5 яам шинээр бий болж байгаа хэрэг юм шиг харагдаж байгаа боловч байгаа нэг агентлаг нь яам болсон,  байгаа 4 том яам бол  ажил, чиг үүргээрээ салсан гэж ойлгож болно. Ямар, ямар яамууд чиг, үүргээрээ салж, хариуцлага хүлээж, ажил  нь тодорхой болох шаардлагатай байна вэ гэхээр, нэгдүгээрт нь, Эрдэс баялаг, эрчим хүчний яам юм.  Монгол Улсын хөгжилд өнөөдөр эрдэс баялаг, тэр дотроо уул уурхайн салбарын оруулж байгаа хувь нэмэр дэндүү их болсон. Тийм учраас үүнийг тусгайлан авч үзэж бид нар хариуцлагатай уул уурхай хөгжүүлэх чиглэлд ажиллах ийм шаардлага гарчээ. Энэ агуулгаараа уул уурхайн яам бол бие дааж үйл ажиллагаагаа явуулах шаардлагатай. Ер нь улс орны хөгжилд эрчим хүчний үүрэг онцгой байдаг. Тэгэхээр Эрчим хүчний яам бол тусдаа үйл ажиллагаагаа явуулах цаг нь болжээ. Бид нар эрчим хүч гэхээр зөвхөн хэдэн цахилгаан станцыг боддог тэр цаг өнгөрсөн. Одоо бол маш олон төрлийн эрчим хүчний эх үүсвэрүүд Монголд бий болж байна. Тэр дотроо сэргээгдэх эрчим хүч гэдэг бол онцгойлон анхаарч, хөгжүүлэх шаардлагатай. Тийм учраас Эрчим хүчний яам тусдаа үйл ажиллагаа явуулах шаардлагатай. Намар болохоор бид тэднийг хот хөлдлөө гэдэг юм уу, эрчим хүч тэглээ гэдэг ийм яриа гаргахгүйн тулд энэ дээр богино болоод дунд, урт хугацаанд тодорхой төлөвлөлттэй, бодлоготой үйл ажиллагаа явуулах шаардлага байсан. Тийм учраас нэгдүгээр зүйл бол Эрдэс баялаг эрчим хүчний яамыг тус тусдаа өөр өөрийнхөө салбар чиглэлээр үйл ажиллагаагаа явуулдаг хоёр яам болгож ажиллуулах нь зүйтэй гэж үзсэн.

Хоёрдугаарх нь Зам тээвэр, барилга, хот байгуулалтын яам юм. Өнөөдөр Монгол Улсад Улаанбаатар, Дархан, Эрдэнэт гээд З хотоор хязгаарлагдаж байгаа. Аймгийн төвүүд маань уг нь хот байсан. Одоо сум нэртэй болсон. Улаанбаатар хотод шилжилт хөдөлгөөн маш их болсон, ялангуяа холын аймгуудаас хүмүүс боломжийн амьдрах нөхцөлийг хайж Улаанбаатарыг барааддаг болсон нь нууц биш. Тийм учраас бүсчилсэн хөгжлийн үзэл баримтлал гэж 8-10 жил яриад, энэ бол төдийлөн олигтой болсонгүй. Баруун аймгуудын төв нь Ховд байх юм гэж хэлээд Ховдыг олигтой хөгжүүлэхээр тэр хавийн ард иргэдийн амьжиргаа сайжраад Улаанбаатар руу нүүх нь багасах юм байна гэсэн энэ бодлого явсангүй.  Энэ бодлогыг Ардчилсан нам юу гэж өөрчилж байна вэ гэхээр Сонгуулийн мөрийн хөтөлбөртөө аймгийн төвийг хот болгож өөрчилнө, тэр нь боломжийн замтай, боломжийн дулааны цахилгаан станцтай, боломжийн орон сууцтай, хүмүүс оршин суух тав тух хангасан ийм орчин үеийн хот болгож өөрчилнө гэсэн энэ шаардлагын үүднээс бидэнд Барилга хот байгуулалтын яам тусад нь ажиллуулах ийм шаардлага байна.  100 мянган айлын орон сууцны тухай асуудлыг бид бас ярьсан. Энэ бүгдийг хэрэгжүүлэхэд Барилга хот байгуулалтын яам тусдаа хийх ажил мундахгүй их болжээ. З хотын тухай ярьдаг байсан бол одоо  24 хотын тухай ярих нь ээ. Ирэх жилийн төсөвт бид нар  5-6 аймгийн төвийг орчин үеийн хот болгох тэр төсөв хөрөнгийг нь шийдэж, мөн орон нутгийн өөрийнх нь төсөв хөрөнгийг нийлүүлж,  5-6 аймгийн төвийг  хамгийн наад зах нь өнөөдрийн Сүхбаатар аймгийн төв Баруун-Урт шиг  хүмүүс амьдран суух боломжийг нь тийм хот болгож өөрчилнө. Дөрвөн жилд бид нар 21 аймгийнхаа төвийг боломжийн хэмжээний сайхан хотууд болгож өөрчилнө. Энэ зорилтын үндсэн дээр бид Барилга, хот байгуулалтынхаа яамыг тусад нь ажиллуулах нь зүйтэй гэж үзлээ.


Зам, тээврийн салбар бас онцгой анхаарал татаж байгаа. Энэ бол зөвхөн авто замын тухай яриагүй. Төмөр зам, нисэх, усан тээвэр маш олон салбарууд байгаа үүнийг бас тусад нь гаргаж, Зам, тээврийн асуудал дээр онцгой анхаарал тавьж, хариуцлагатай ажиллуулах нь зүйтэй гэж Засгийн газар үзэж байна.  Сүүлийн үед Монголын эдийн засаг томроод маш их хэмжээний мөнгө энэ салбаруудад эргэлддэг болсон. Би та нарт нэг л жишээ хэлэхэд, зөвхөн  зам тээврийн салбарт гэхэд 2004 онд Монгол Улсын бүхэл бүтэн улсын төсөвтэй тэнцэхүйц хэмжээний 530 орчим тэрбум төгрөг зөвхөн зам тээврийн салбарын хөрөнгө оруулалт болсон байгаа. Тийм учраас энэ салгаж байгаа, тусгаарлаж байгаа чиг үүргийг нь өөрчилж байгаагийн бас нэг шалтгаан бол үнэхээр эргэдэг мөнгө, хийдэг ажлын далайц бас их том болсон байна гэдгийг хэлье.


Гурав дахь чиг үүргээр нь салгаж, хариуцлагыг нь зөв хүлээлгэж ажиллах ёстой яам бол Хөдөлмөрийн яам юм. Ардчилсан намын мөрийн хөтөлбөрт орсон байгаа. Монгол иргэдээ ажилтай, орлоготой болгоё гэсэн энэ зорилгоор бид нар Хөдөлмөрийн яамыг тусад нь байгуулж ажиллуулъя. Энд Жижиг, дунд үйлдвэрийн асуудлыг авчиръя. Үүнд Мэргэжлийн сургалт, үйлдвэрлэлийнхээ төвийг Боловсролын яамны хариуцаж байгаа хүрээллээс нь гаргаж авчиръя. Ер нь хүмүүс ажил төрөл эрхлэхэд шаардлагатай бүх зүйлийг Хөдөлмөрийн яаман дээрээ бөөгнүүлье, чирэгдлийг нь алга болгоё, хүмүүсээ сургая, бэлдье. Гарч ирсэн хүмүүс нь ажилтай, төрөлтэй болъё. Мэргэжлийн сургалт, үйлдвэрлэлийн төвд бэлдэж байгаа хүмүүсийг бэлтгэхэд нь аж ахуйн нэгжүүд өөрөө сонирхлоо оруулдаг. Сүүний үйлдвэрт ажилладаг ажилтныг бэлтгэхэд Сүүний үйлдвэрийн эзэд болоод тэр үйлдвэрийн сонирхол бас ордог болог гэсэн энэ чиглэлээр өөрчилж байгаа. Ингээд Хөдөлмөрийн яамыг байгуулж байгаа.


Тэгэхээр Хөдөлмөрийн яам, Нийгмийн хамгаалал, хөдөлмөрийн яам гэдэг нэртэй байсан. Тэгэхээр Нийгмийн хамгааллын хэсэг нь тусдаа яам болж байгаа юм. Тэгэхдээ энэ бол зөвхөн нийгмийн хамгааллын асуудлыг биш, Монголын нийгэмд бас нэлээн олон жилийн турш бас бид нар төдийлөн олигтой төвлөрүүлж шийдэж чадаагүй нэг асуудал бол нийгмийн бүлгүүдийн асуудал байгаа. Эмэгтэйчүүдийн асуудал, хүүхдийн асуудал, залуучуудын асуудал, хөгжлийн бэрхшээлтэй иргэд, ахмадуудын асуудал гээд их олон асуудал бий. Энэ бүгдийг Хүн амын хөгжил, нийгмийн хамгааллын яаманд багтааж, үүнээс хойш Монгол Улсын Засгийн газар манай нийгмийн тэр бүлэг яах билээ гэдэгт санаа зовохгүйгээр бодлогоо тодорхойлж гаргаж, тодорхой ажлуудыг хийх ийм боломжтой болж байгаа.

Дөрөв дэх нь,  Боловсрол, соёл, шинжлэх ухааны яам. Бид боловсролын салбарт томоохон өөрчлөлт, шинэчлэлтийг хийх ийм шаардлагатай байгаа. Боловсрол, соёл, шинжлэх ухааны яамнаас Боловсрол,  шинжлэх ухааны яамыг  ажиллуулъя. Соёлтой холбоотой, спорттой холбоо, аялал, жуулчлалтай холбоотой энэ гурвыг нийлүүлээд Монголчуудын дэлхийд гардаг том брэнд болог. Монголчуудын нүүр царай болох ийм З чухал асуудлыг нэгтгэж, нэг яам болгож байгаа. 


Монгол хэл, соёл, монголын үндэсний  урлаг, уран сайхныг бид хөгжүүлэх ёстой. Хүүхэд байхаас нь хөгжүүлж, монголоороо бахархах, монголынхоо өв соёл, хэл, заншил, байгаль спорт, бүх зүйлээрээ бахархах энэ зүйлийг бий болгохын тулд бид энэ яамыг тусад нь байгуулах ёстой. Энэ Монголчуудын бахархал болсон, нүүр царай болсон, олон улсад харагдах Монгол ийм брэндийн яам байх ёстой гэж үзсэн. Тийм учраас Соёл, спорт, аялал, жуулчлалын яаманд энэ З салбарыг нэгтгэж ажиллуулъя гэсэн ийм өөрчлөлтүүдийг Засгийн газрын бүтцэнд оруулж байгаа. Бусад нь  чиг үүргийн хувьд том данхайсан юм байхгүй учраас энэ чигт нь ажиллуулъя гэж Засгийн газраас өргөн барьсан. 


Хоёр дахь танилцуулах асуудал бол төрийн захиргааны байгууллагын тогтолцоо, бүтцийн ерөнхий бүдүүвчийг Засгийн газрын бүтэцтэй хамт шийдэх нь зүйтэй юм гэж үзэж байгаа. Бид нар маш их олон жилийн хугацаанд яам гэдэг бол ерөөсөө бодлого боловсруулдаг газар юм. Агентлаг гэдэг бол түүнийг хэрэгжүүлдэг, тохируулдаг ийм юмтай гэж нэлээн олон жил ажиллалаа. Энэ ажиллагаа, тогтолцоо төдийлөн сайн үр дүнг өгч чадахгүй байгаа. Яагаад өгч чадахгүй байгаа вэ гэхээр яаман дээр соёл, урлагийг хариуцсан хэдэн хүн байж байдаг, цаад талд нь Соёл, урлагийн хороо гэдэг агентлаг байдаг. Ийм ажлын давхардал бий болсон байдаг. Зарим асуудлууд хэд хэдэн яам, агентлагийг дамжиж тарсан байдаг. Тийм учраас хариуцах эзэн нь бас ойлгомжгүй болсон байдаг. Үүнийг эцэс болгох зорилгоор бид бүхэн төрийн захиргааны байгууллагын тогтолцоо,бүтцийн ерөнхий бүдүүвчийг өөрчиллөө. Өнөөдөр Монгол Улсын хуулиар  43 агентлаг байгаа. Энэ  43 агентлаг маань саяны том яамуудыг  чиг үүргээр нь салгасан, Хөгжлийн асуудлын яам байгуулсантай холбогдоод энэ агентлагиудын тоо цөөрч байгаа юм.


Нэгдүгээр цөөрч байгаа гол шалтгаан нь,  Соёл, урлагийн хороо, Биеийн тамир спортын хороо гэсэн хоёр агентлаг шууд өөрөө Спорт, соёл, аялал, жуулчлалын яамны бүрэлдэхүүн хэсэг болж очно. Товчхондоо хэлэхэд зарим агентлаг бол шууд яам руугаа, яамаа бүрдүүлээд очно. Ямар нэгэн шинэ орон тоо шаардагдахгүй.  Өнөөдөр Монгол Улсын энэ  11 яам, одоо  саяны чиг үүргээр нь салгахаар 16 яам болж байгаа юм. Энэ  16 яаманд  1017 хүн ажиллаж байгаа. Энэ хүмүүсийн орон тоог бид нэмэгдүүлэхгүй. 43 агентлагид нийтдээ  3600 хүн ажиллаж байгаа. Нийлбэр дүнгээрээ 4617 хүн яам, агентлагид ажиллаж байна. Энэ 4617 хүний тоог нэг хүнээр ч нэмэгдүүлэхгүй байх энэ зорилгыг бид тавьж ажиллаж байна. Үүнийгээ хийж чадна гэдэгт итгэлтэй байна.


Агентлагиудад Хилийн цэрэг, Тагнуул, Хил хамгаалах газар, цагдаагийн байгууллагуудын удирдлагын тоо ороогүй. Энэ бол нууцын зэрэглэлтэй учраас ороогүй. Нууцын биш ил байгаа 4617  гэсэн энэ тоо цаашдаа өөрчлөгдөхгүй ээ. Тэгэхдээ бид нар хүмүүсийг ажлаас нь халах асуудлыг урьтал болгохгүй. Тухайн хариуцсан ажил үүргээ чанартай, сайн хийгээрэй гэдэг ийм шаардлагыг тавина. Мэдээжийн хэрэг яамны хийж байсан ажил, агентлагийн хийж байсан зарим ажлууд давхацсан байгаа учраас тэнд ганц, хоёр хүний яриа үүсэхийг үгүйсгэхгүй юм. Ийм байдлаар бид нар 43 агентлаг маань  28 агентлагитайгаар ажиллах ийм боломжтой. Бусад 15 агентлаг нь яаж байгаа вэ гэхээр, нэгдүгээрт нь яам руугаа шилжиж байгаа. Хоёрдугаарт нь, бид зарим агентлагийг агентлаг байдлаар нь төсвөөс санхүүжүүлдэг биш төрийн өмчийн үйлдвэрийн газар болгоод эхний ээлжинд хувиргаж болох юм. Заримыг нь хувьчилж, хувьд шилжүүлж болох юм. Дөрөв дэх нь төрийн бус байгууллага, салбарын мэргэжлийн газруудад зарим чиг үүргийг нь шилжүүлж болох юм гэж ингэж үзэж байгаа. Ийм өөрчлөлтийг хийснээр Монголын төрийн данхайсан бүтэц цомхон болоод, ялангуяа ард иргэд тухайн асуудлаар төрийн байгууллагад хандахад яам руу нэг гүйгээд, агентлаг руу нэг гүйгээд, өөр газар руу нэг гүйгээд ийм олон шат дамжлагыг дамждаггүй болох ийм  зорилгыг бүрдүүлэхээр бид ажиллаж байна.


Төгсгөлд нь хэлэхэд нэг зүйл байгаа. Жижиг юм шиг боловч маш их том болдог. Энэ бол яам, агентлагиудын байрны тухай асуудал. Үүнийг бид ойрын хугацаанд шийднэ. Иргэн хүн нэг газар очоод тэр бүх төрлийн үйлчилгээг авдаг байх энэ нөхцөлийг бүрдүүлэхийн тулд бид ажиллана. Өнөөдөр Боловсрол, шинжлэх ухааны яам гэхэд 5 газар байрлаж байна. 5 газар байрлана гэдэг бол бас л томоохон чирэгдлийг үүсгэж байгаа. Тэгэхээр яамдын байрыг бөөгнүүлэх, аль болох нэг дор оруулах энэ бодлогыг Засгийн газар барьж ажиллах болно.

Анхаарал тавьсанд баярлалаа.


З.Энхболд: Ерөнхий сайдад баярлалаа. Одоо Төрийн байгуулалтын байнгын хорооны санал, дүгнэлтийг Улсын Их Хурлын гишүүн Сайханбилэг танилцуулна. Сайханбилэг гишүүнийг индэрт урьж байна.

Ч.Сайханбилэг: Улсын Их Хурлын дарга, эрхэм гишүүд ээ, 
 

Засгийн газрын бүтцийн тухай, Засгийн газрын бүрэлдэхүүний тухай,  Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төслийн хэлэлцэх эсэхийг Төрийн байгуулалтын байнгын хороо 2012 оны 8 дугаар сарын 16-ны өдрийн хуралдаанаараа хэлэлцээд дараах санал, дүгнэлтийг нэгдсэн хуралдаанд танилцуулж байна.

 

Монгол Улсын Үндсэн хуулийн Гучин есдүгээр зүйлийн 2 дахь хэсэгт заасныг баримтлан Засгийн газрын бүтэц, бүрэлдэхүүний талаар Монгол Улсын Ерөнхийлөгчтэй зөвшилцсөний үндсэн дээр Засгийн газрын бүтцийн тухай, Засгийн газрын бүрэлдэхүүний тухай,  Монгол Улсын Засгийн газрын тухай хуульд өөрчлөлт оруулах тухай хуулийн төслүүд болон Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төслийг Монгол Улсын Ерөнхий сайдаас Улсын Их Хуралд 2012 оны 8 дугаар сарын 14-ний өдөр өргөн мэдүүлсэн байна.

 

            Монгол Улсын Засгийн газар нь 16 яамтай ажиллах бөгөөд үүнээс дөрөв нь ерөнхий чиг үүргийн, арван хоёр нь чиглэлийн байхаар төслөө боловсруулсан байгаа бөгөөд Засгийн газрын бүтцийг тодорхойлохдоо үр дүнтэй ажиллах; хийх ажлынх нь чиг үүрэг тодорхой, ажил үүрэг нь давхцалгүй байх; хүлээх хариуцлага нь тодорхой байж ард иргэдээрээ хянуулах, тунгалаг байх зарчмыг баримталсан байна. 

 

Засгийн газрын бүрэлдэхүүнд Монгол Улсын Ерөнхий сайд, Монгол Улсын Шадар сайд, Монгол Улсын сайд, Засгийн газрын Хэрэг эрхлэх газрын дарга, яамдын асуудал эрхэлсэн сайд нарын  18 гишүүн ажиллуулахаар төсөлд тусгажээ. 

 

Төрийн захиргааны байгууллагын тогтолцоо, бүтцийн ерөнхий бүдүүвчийг Засгийн газрын зорилттой уялдуулж шинэчлэхдээ агентлагийн зохион байгуулалт, бүтцийн зохистой байдлыг хангах, яам, агентлагийн хариуцах асуудал, чиг үүргийн давхардлыг арилгах, шат дамжлагыг бууруулах зарчим, шалгуурыг баримтлан Засгийн газрын тохируулагч агентлаг 11, хэрэгжүүлэгч агентлаг 17, нийт 28 агентлаг байхаар  төслөө боловсруулсан байна.  

 

Дээрх төсөлтэй уялдуулан холбогдох хуулийн төслүүдийг боловсруулан Ерөнхий сайд хамт өргөн мэдүүлсэн байна.

 

Байнгын хорооны хуралдаан дээр Улсын Их Хурлын гишүүдээс хуулийн болон тогтоолын төслүүдтэй холбогдуулж тодорхой санал хэлсэн бөгөөд  төслүүдийг анхны хэлэлцүүлэгт бэлтгэх хуралдааны явцад бичгээр гаргасан саналыг дэмжих эсэхийг шийдвэрлэх боломжтой гэж үзлээ.

 

Засгийн газрын бүтцийн тухай, Засгийн газрын бүрэлдэхүүний тухай,  Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төслийн хэлэлцэхийг Төрийн байгуулалтын байнгын хорооны хуралдаанд оролцсон гишүүдийн олонх дэмжсэн болно.

 

            Улсын Их Хурлын эрхэм гишүүд ээ,

 

Дээр нэрлэсэн хуулийн төслүүд болон Улсын Их Хурлын тогтоолын төслийн хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 

 
Анхаарал тавьсанд баярлалаа.

З.Энхболд: Сайханбилэг гишүүнд баярлалаа. Одоо хууль санаачлагчийн илтгэл болон Байнгын хорооны санал, дүгнэлттэй холбогдуулан асуулттай гишүүд байна уу? Асуултыг Отгонбаяр гишүүнээр тасаллаа. Бямбацогт гишүүн асуултаа асууя.


С.Бямбацогт: Баярлалаа.  Ерөнхий сайдын танилцуулж байгаагаар  16 яамтай, 19 сайдтай болох нь ээ. Өнөөдөр 11 яамтай, 13 сайдтай байгаа. Нэлээн олон яамтай болох нь. Зуун ямаанд жаран ухна гэж бид нар ярьдаг. Түүнтэй адил Их Хурал дахь  19 сайдтай, 8 Байнгын хорооны дарга гээд  27. Их Хурлын дарга, Дэд дарга, Бүлгийн дарга гээд 32, түр, дэд хорооны дарга гээд үндсэндээ Их Хуралд сууж байгаа бүх Их Хурлын гишүүд бүгдээрээ дарга болох нь. Монгол Улс дарга улс болох нь ээ. Энэ талаас ийм байдлаар харагдаж байна гэж ойлгож байна.


Төсвийн зардал, орон тоо нэг их нэмэгдэхгүй гэж Ерөнхий сайд хэлж байна. 4617 хүн бол нэгээр ч нэмэгдэхгүй гэж байна. Хэдээр хасагдаж, хэдээр буурах вэ? Хэдэн төрийн албан хаагч ажилгүй болох вэ? энэ талд хийсэн тооцоо байна уу? төсөв, зардал хэр их хэмжээгээр хэмнэгдэх вэ?  Энэ дээр тооцоо судалгаа хийсэн үү гэсэн нэгдүгээр асуулт байна.


Хоёрдугаар асуулт, Эдийн засаг, хөгжлийн яам байгуулахыг зөв гэж үзэж байгаа. Эдийн засаг, хөгжлийн яам ерөнхий чиг үүргийнх байж болохгүй юу? яагаад гэвэл Монгол Улсын хөгжлийн нэгдсэн бодлого, хөгжлийн нэгдсэн төлөвлөлтийг хариуцах учраас, энэ талын байр суурь ямар байдаг бол? Эдийн засаг, хөгжлийн яамыг ерөнхий чиг үүргийнх болгож болох уу?


Монгол Улсын хөгжлийн асуудал маань Ерөнхий сайд, Засгийн газрын Хэрэг эрхлэх газрын дарга, Эдийн засгийн хөгжлийн сайд  гурав дээр хуваагдаж ирж байна. Энэ нь ажил үүргийн давхардал гараад байгаа юм биш үү? та сая хэлэхдээ аль болох давхардалгүй байлгана, хариуцлагыг тодорхой эзэнтэй байлгана гэж ярьж байсан. Энэ дээр давхардал гарах гээд байна, үүнийг зохицуулах боломж бололцоо нь юу байдаг юм бол? жишээлбэл, тань дээр гэхэд Монгол Улсын хөгжлийн бодлогын асуудал байна. Үүнийг та яг ямар бүтцээр, яаж дамжуулж хэрэгжүүлэх вэ? энэ давхардлуудыг харж үзэж болох уу гэсэн нэг ийм асуулт байна.

Жижиг, дунд үйлдвэрийн агентлагийг татан буулгаад, Хөдөлмөрийн яаманд асуудлыг нь өгч байх шиг байна. Уг нь Жижиг, дунд үйлдвэрийн асуудал, Үйлдвэр, хөдөө аж ахуйн эрхлэх асуудлын хүрээнд байвал зүгээр юм шиг санагдах юм. Яагаад гэвэл  жижиг, дунд үйлдвэр бол Монгол Улсын эдийн засгийн нэлээн голлох хүчин зүйл болсон явж байгаа. Нийт аж ахуйн нэгжийн  90 хувь нь жижиг, дунд үйлдвэр байгаа.  Гэтэл үүнийг хөдөлмөрийн асуудал болгоод тийш нь тавихын оронд үйлдвэрийн нэгдсэн бодлого, хүнд, хөнгөн үйлдвэр, жижиг, дунд үйлдвэр, орон нутгийнх, хөдөөгийнх гээд бүгдийг нь нэгдсэн бодлогоор явуулж болохгүй юу? энэ талаар ямар байр суурьтай байна вэ? яагаад Хөдөлмөрийн сайдын эрхлэх асуудлын хүрээнд Жижиг, дунд үйлдвэрийн асуудлыг тавьсан бэ гэдэг асуулт байна.

Дараагийн асуулт, Уул уурхайн  яамтай болох гэж байна. Уул уурхайн  гэхээр  хэр зохимжтой юм бол? Эрдэс баялгийнх гэж болох уу? болохгүй юу? Одоо 42 агентлагитай байсныг бид нар 28 агентлагтай болгож байна. Яамд маань хэт аж ахуйн ажилтай зууралдаад эхлэх нь. Уг нь яамд бодлогыг тодорхойлдог, бодлогыг хэрэгжүүлэхдээ агентлагиар дамжуулж хэрэгжүүлдэг ийм тогтолцоо байсан. Үндсэндээ яам маань бодлого тодорхойлоод, бодлогоо хэрэгжүүлдэг болох нь ээ, өөрсдөө. Ингээд ирэхээр хэт аж ахуйн ажилтай зууралдаад  ирэх нь. Энэ талаар ямар байр суурьтай, ямар бодлогын үүднээс энэ асуудлыг шийдсэн юм бол? 

Газар зохион байгуулалтын асуудал бас орхигдсон байна. Бүс нутгийн хөгжлийн асуудал бас орхигдсон байна. Бүс нутгийн хөгжлийн асуудал яах аргагүй чухал асуудал. Ардчилсан нам маань орон нутагт  ялагдсан болохоороо бүс нутгийн хөгжлийн асуудлыг тоохгүй орхигдуулж байгаа юм уу? Орон нутгийн хөгжлийн асуудал гээд уг нь байна. Гэхдээ бүс нутгийн хөгжлийн асуудал, бүсчилсэн хөгжлийн үзэл баримтлал гэж бид ярьж байгаа. Үүнийг онцгой анхаарах ёстой.  Энэ яагаад орхигдов? Газар зохион байгуулалтын асуудал бас яагаад орхигдов гэсэн ийм асуултууд байна.


З.Энхболд: Асуултад хариулахын өмнө 13 цаг болж байна. Цагаа сунгаад 5 гишүүн асуулттай байгаа учраас үдээс өмнө хэлэлцэх эсэх асуудлаа хэлэлцээд дуусъя гэсэн саналтай байна. Цаг сунгая.


Ерөнхий сайд Бямбацогт гишүүний асуултад хариулъя.


Н.Алтанхуяг: Бямбацогт гишүүний асуултад хариулъя. Зуун ямаанд жаран ухна болсон юм байхгүй. Би Ардын намынхантай ч хамтраад засагт ажиллаж байсан. Бид нар 18 сайдтай ажиллаад явж л байсан шүү дээ. Тэгэхээр энэ дээр худлаа тоогоор нэг нэгийгээ баалаад яахав. Тийм юм болоогүй, болох ч үгүй. 18-тай ажиллаад болж байсан юм, 19 хоёрын хооронд нэг их ялгаа байхгүй. Хамгийн гол нь хариуцлага, сахилга бат сайжрах ёстой. 

Энэ хэдээр буурах вэ гэж, буурах тоог гаргаагүй байгаа. Одоохондоо бид нар ямар ч байсан агентлагиудаа харгалзах тэр давхар ажил хийгээд байгаа агентлагуудаа  яамтайгаа нийлүүлье, тэгээд тэндээс нь тоо харагдах байх. Ер нь хүмүүсийг ажлаас нь халахыг ерөөсөө урьдал болгохгүй, эхлээд ажлаа л хий. Төсвийн зардал тодорхой хэмжээгээр хэмнэгдэнэ. Тэгэхдээ хүн амьтан халснаас биш, энэ том данхар байшингуудыг цөөлснөөс болж төсвийн зардал багасна. Яагаад гэхээр Сангийн яам шинэ байшинтай, Татварын газар шинэ байшинтай, Гаалийн газар шинэ байшинтай, Хөдөө аж ахуйн яам шинэ байшинтай. Бүгдээрээ шинэ байшинтай мөртлөө хуучин байшин нь сулардаггүй байгааг л болиулна. Одоо тэр байшингуудыг суллаад бөөнд нь оруулна. Үүнээс овоо их хэмжээний мөнгө хэмнэгдэнэ. 
Эдийн засаг, хөгжлийн яамыг яваандаа ерөнхий чиг үүргийн яаманд оруулах ёстой. Энэ удаа бид нар Ногоон хөгжил, байгаль орчиндоо илүү анхаарал хандуулсан учраас тэр орхигдсон байх.
Давхардал нэг их гарахгүй дээ. Ерөнхий сайд дээр бид нар харсан чинь, эдийн засгийн хөгжил, улс орны хөгжлийн асуудлыг аваад Эдийн засгийн сайд дээр биччихээр, Ерөнхий сайд дээр улс орныхоо эдийн засгийн хөгжлийн төлөө юм уу? ер нь улс орныхоо хөгжлийн төлөө огт санаа тавьдаггүй чиг үүрэгт нь байдаггүй юм шиг харагдсан учраас биччихсэн юм. Тэгээд давхардаж байгаа юм шиг харагдаж байж магадгүй, хуучин байсан юмыг нь бичсэн байгаа.  Жижиг, дунд үйлдвэрийг болохоор таны нүдээр харвал үйлдвэрлэл мөн юм байгаа. Одоо бодлогын өөрчлөлт гэж үүнийг хэлнэ. Бид нарын нүдээр харвал энэ бол ажлын байр бий болгож байгаа. Аль аль нь үнэн шүү дээ. Тэгэхээр бид ажлын байр бий болгох талаа энэ 4 жилдээ түлхүү аваад явчихъя гэж ингэж л ярьж байгаа юм.

43 агентлаг 28 болж байгаа гэдэг нь хүчээр болгоод байгаа юм байхгүй. Би түрүүн хэлчихлээ. Жишээ нь хоёр агентлаг яам руугаа орчихно.  Эрчим хүчний яам гээд тусдаа байгуулагдсан учраас эрчим хүчний агентлаг гэж тусдаа байх шаардлагагүй, яам руугаа нийллээ  гэх жишээтэй нийлээд байгаа юм. Ер нь бол 4 янз. Нэг нь агентлаг руугаа нэгдэж нийлж байгаа, дараа нь төрийн өмчийн улсын үйлдвэрийн газар болгож болж байгаа, зарим үйлчилгээгий нь хувьд шилжүүлж байгаа. Зарим төрлийн лиценз зөвшөөрөл гэнэ үү? бусад үйлчилгээг мэргэжлийн байгууллагууд болоод төрийн бус байгууллага руу шилжүүлж болж байгаа. Ингэвэл арай цомхон болох юм болов уу гэж үзэж байгаа юм.

Газрын асуудал орхигдоогүй ээ. Харин ч энэ удаа ярьж байгаад, ер нь газрын асуудлыг яамдуудад нь нэг олгогдог, засаг захиргаагаар нэг олгодог, бодлого нэлээн алдагдсан. Одоо Улаанбаатар хотод нэмж олгох газар байхгүй болсон гээд Газрын асуудал өөрөө том асуудал болсон учраас харин ч гэж Ерөнхий сайдын эрхлэх ажлын хүрээний ар талд газар зохион байгуулалтын бодлого гэж бичсэн байгаа. Энэ нь Ерөнхий сайд газар олгоно гэсэн үг биш. Энэ замбараагүй байдалтай болсон газар олголтын асуудлыг цэгцэлж, нэг бодлогод зангидаач ээ. Хэн нь ямар газрыг олгодог, яадаг ийдгийг нь ойлгомжтой болго гэсэн ийм даалгаврыг Ерөнхий сайдад өгсөн байгаа. Тэр сайд нарын ар талд бичээд байгаа юмыг эрх гэхээсээ илүү даалгавар гэж ойлгож болно шүү. Энэ асуудлыг янзалж, цэгцэл гэж байгаа юм.
Бүс  нутгийн асуудлыг Ардчилсан нам орхиогүй ээ. Харин ч гэж Монгол Улсын асуудлыг тэр чигт нь бүх аймгийн асуудлыг авч үзэх ёстой гэж бодож байгаа. Өмнө нь хэлсэн шүү дээ. Баруун таван аймгийн дунд Ховд гэдэг ганц хотыг гялалзуулаад өгнө гэсэн 10 жил яриад гялалзсангүй ээ. Тэгэхээр бид нар таван жилд  21 аймгийнхаа төвийг гялалзуулъя. Бүр хүртээмжтэй, хүмүүстээ ойрхон болгоё гэсэн юм.

З.Энхболд: Бямбацогт гишүүний асуултад хариулж дууслаа. Одоо Бадмаанямбуугийн Бат-Эрдэнэ гишүүн, амьдаа гишүүдийг овогтой нь хэлж байгаа шүү, гишүүд ээ.

Б.Бат-Эрдэнэ: Баярлалаа. Засгийн газрын бүтцийн тухай хууль оруулж ирж байна. Би хоёр асуулт асууя.

Нэгдүгээрт, энэ сүүлийн 20-иод жил ярилаа. Хүнд суртлыг багасгана, энэ их том нүсэр бүтцийг цөөлнө гээд. Тэгж чадаагүй л дээ. Хүнд суртал, хариуцлагагүй байдал улам  нэмэгдсэн. Яг яам, Тамгын газар ажиллаж байгаа хүмүүсийн ажлын нөхцөл эрс нэмэгдсэн. Авч байгаа цалин, хөлс, хэрэглэж байгаа техник хэрэгсэл, бүх талаасаа эрс нэмэгдсэн. Байдал гэтэл эсрэгээрээ байгаа. Энэ талаар ямар тодорхой бодлого гаргах вэ? өнөөдөр яам, тамгын газарт ажиллаж байгаа хүмүүс сайд даргаасаа эхлээд тэнд мэргэжилтэн хийж байгаа бүх шатанд  энэ хүнд суртал байна.  Хариуцлагагүй байдал байна. Иргэд, олон түмнийг чирэгдүүлж байна. Энэ дээрээ эрс өөрчлөлт гаргана гэсэн ийм тодорхой чиглэл байна уу?

Хоёрдугаарт, энэ чиг үүргийн яамдуудад Байгаль орчин, ногоон хөгжлийн яам болгон оруулж ирж байгааг дэмжиж байгаа. Өмнө нь бид нэлээн цаг хугацаа хоёр парламентын хугацаанд энэ байгаль орчны асуудлыг нэг номерт гаргаж ирэхийн төлөө бид нэлээн чармайсан. Тэмцэл хийсэн. Бид эрх зүйн үндсийг нь бүрдүүлсэн. Урт нэртэй гэж нэрлэгддэг экологийн хууль, бодлого гаргасан. Байгаль орчны хуулиудыг шинэчилж өөрчилсөн. Энэ их эрх зүйн үндсийг бүрдүүлсний үндсэн дээр өнөөдөр Монгол Улсад Монголын төрийн бодлогод, Засгийн газрын энэ бүтцэд байгаль орчны асуудал нэг номерт аргагүй гарч ирж байна гэж би үзэж байгаа, дэмжиж байгаа. Үүнийг зөвхөн  хэлбэр төдий оруулаад, нэг яам байгуулаад, чиг үүргийн болгоод орхих биш, үүнийг бодитой хиймээр байгаа юм. Энэ дээр их олон санаачлагатай ажлууд хийх байх гэж бодож байна.  Түрүүний 4 жилийн хугацаанд аль нэг нам гэхгүй, энэ эх орны төлөө, газар шороо, байгаль орчны төлөө үгээ хэлсэн, түүний төлөө тууштай зогсож тэмцэж байсан ийм хүмүүст 2012 оны сонгуулиар ард түмэн саналаа  өглөө шүү дээ. Та бүхний нэг илүү тал нь энэ хүмүүсээ  өмнөө гаргаж тавьсан, листэнд ч нүүрэнд гаргаж, тойрогт ч илгээж чадсан. Манайх бол эсрэгээрээ шахсан. Үр дүн нь сонгуулийн үр дүнгээр та нөхдүүд маань хоёр, нэг суудлын илүүтэй ингээд эрх баригч болоод ингээд засаглал авахаар болоод байгаа ийм л үр дүн байгаа. 

Үүний төлөө зоригтой ажиллах хэрэгтэй байна. Бид байгалийн баялгийн тэгш, шударга хуваарилалтын асуудлаар ганцхан жишээ хэлэхэд Оюутолгойн асуудал байгаа. Оюутолгойн гэрээг Их Хурлын баталсэн 57 дугаар тогтоолд нийцүүлье гэдэг энэ асуудлыг тавиад, үүний төлөө зүтгээд тэмцээд, Засгийн газрыг огцруулах хэмжээнд хүртэл асуудлыг тавьж, тэгээд Ерөнхий сайд Рио-Тин-То-гийн ТУЗ-ийн даргатай уулзаад, энэ дэлхийн санхүүгийн зах зээлээс шаардлагатай мөнгө хөрөнгө босгосны дараагаар энэ гэрээнд нийцүүлье гэж ийм шийдвэрт хүрсэн байгаа. Тэгэхээр давын өмнө энэ Оюутолгойн хөрөнгө оруулалтынхаа гэрээг Их Хурлынхаа хууль шийдвэрт нийцүүлэх хэрэгтэй байна. Энэ экологийн урт нэртэй хуулийг бүрэн хэмжээнд хэрэгжүүлэх хэрэгтэй байна. Засгийн газар нэгэнт шийдвэр гаргасан байгаа. 


З.Энхболд: Ерөнхий сайд гишүүний асуултад хариулъя.


Н.Алтанхуяг: Бат-Эрдэнэ гишүүний асуултад хариулъя. Цөөлөхийг бол урьдал болгохгүй. Тэгэхдээ хоёр шалтгаанаар цөөрөхийг бид нар бас зогсоож чадахгүй. Нэгдүгээрт нь,  давхардал үүссэнээс болоод тодорхой хэмжээгээр  энэ ажил эрхэлж байгаа хүмүүсийн ажил нь давхардсан учраас тоо нь цөөрч магадгүй. Хоёр дахь нь хариуцлагагүй ажилласны улмаас бас тоо нь цөөрч магадгүй. Түүнээс биш бид нар  цөөлөхийг урьдал болгохгүй. Өөр нэг зүйлийг нэмж хэлэхэд төрийн албанд ажиллаж байгаа хүмүүсийг бүгдийг нь муу муухайгаар харж бас болохгүй. Энэ хүмүүсийн ажиллах нөхцөлийг бүрдүүлж, үнэхээр зүтгэл гаргаж, сэтгэл гаргаж ажиллаж байгаа хүмүүсийг нь урамшуулдаг, дэвшүүлдэг тэр тогтолцоог бас давхар бий болгоно. Хариуцлага гэдэг бол зөвхөн хариуцлага тооцоод хөөгөөд явуулахыг хэлэхгүй юм. 


Хоёрдахийг нь Бат-Эрдэнэ гишүүн таны оролцож явж байсан юм маань яам болсон, тэр дотроо ерөнхий чиг үүргийн яам болсонд баяртай байна, дэмжиж байна гээд хэлчихлээ. Би санал гээд л ойлгочихлоо. Хоёр дахь дээр нь асуулт сонсогдсонгүй, уучлаарай.


З.Энхболд: Даваасүрэн гишүүн асуултаа асууя.

Ц.Даваасүрэн: Би бүтэцтэй холбоотой хоёр санал хэлье. Засгийн газрын хариуцлага, сахилга, батыг сайжруулах асуудал хөндөж байгааг би зүйтэй гэж үзэж байна. Ялангуяа бид өмнөх Их Хурал дээр стандарт бус хамтарсан Засгийн газрын энэ талыг нэлээн шүүмжилдэг байсан, та харин одоо хамтарсан Засгийн газарт ажилласан ч гэсэн шүүмжлэлтэй хандаж чадаж байгаа нь сайн байна. Үнэхээр хариуцлага, сахилга бат сул байжээ гэж ингэж ойлголоо. 


Энэ бүтэц дээр ийм хоёр зүйл байна. Давуу талаас нь гэвэл үнэхээр Хөгжлийн яамыг гаргаж ирж байгаа асуудал сайн болжээ гэж би ингэж бодож байгаа юм. Өнөөдөр уул уурхай дагаад бий болж байгаа энэ эдийн засгийн өсөлтийг бид нар өнгөрсөн хугацаанд хойноос нь дагаж ажилласан. Одоо харин ингэж бодлого гаргадаг, төлөвлөдөг яам бий болсноор өмнө нь орж ажиллах байх. Бодлогоор удирдаад, төлөвлөлтөөр хангаад явах юм бол бид нар өмнө нь гарч чадна. Тийм учраас харин энэ яамыг байгуулахдаа хүнийн тоон дээр популист хандлагыг битгий сонсоорой. Одоо цөөн л байвал сайн гээд байна. Тийм биш шүү. Яагаад гэвэл ийм яамтай улс орнуудын жишгийг харахад үндсэндээ 200-аас доош байдаггүй. Тийм учраас энэ дээр өдөр тутмын ажилтай зууралдаад салдаггүй, бодлого гаргаж чаддаггүй, ажлаа дийлдэггүй цөөхөн хүнтэй яам  битгий болгоорой. Одоо эдийн засаг 17 дахин өссөн, асуудал чинь тэр хэмжээгээр ачаа том болсон байгаа гэдгийг бодъё. Популизм бас тэгж хийгээд болохгүй юм. Цөөн л байх ёстой гэдэг асуудал тийм сайн зүйл биш шүү.


Хоёрт, нэг зүйл дээр та онцгой анхаарч өгөөч ээ.Энэ бол нэг том алдаа болж болзошгүй юм. Мэргэжлийн сургалт, үйлдвэрлэлийн төвийн асуудлыг Хөдөлмөрийн яаманд харъяалуулсан байна. Ер нь  зарим орнууд үүнийг хосолсон байдлаар авч явдаг. Жишээлбэл, түр сургалт, дахин мэргэшүүлсэн сургалтын асуудлыг Хөдөлмөрийн яаманд өгдөг. Тийм тогтолцоо бол бий. Харин яг одоо 11-ийг төгсөөд юм уу? 9 дүгээр ангийг төгсөөд мэргэжлийн чиг баримжаа олгох сургалт бол Боловсролын яамандаа байдаг юм. Жишээлбэл, тэтгэвэртээ гараад юм уу? эсхүл цомхотголоор дахин мэргэшүүлэх шаардлага гарч болно. Тэр бол Хөдөлмөрийн яаманд байдаг. Тийм хосолсон мэргэжлийн сургалт, үйлдвэрлэлийн төвүүдтэй улс орнууд бий. Харин Боловсролын яамандаа энэ асуудал байдаггүй газар гэж дэлхий дээр байхгүй юм. Төгсөгчдийн 70 хүртэлх хувь нь мэргэжлийн чиг баримжаа олгох сургалтаар явдаг дэлхийн хандлага байна. Бид нар бол эсрэгээрээ байгаа. 70 нь их дээд сургуульд ордог,  30 нь мэргэжлийн баримжаа олгох сургалтанд ордог. Үүнийг засах гэж  2010 онд бид нар энэ Мэргэжлийн боловсрол олгох сургалтын хуулийг гаргаж, агентлагийг нь бий болгож, Боловсролын яаманд харъяалуулсан. Нэгэнт дэлхий нийтийн жишиг, хандлага туршлага тийм байхад Мэргэжлийн сургалт, үйлдвэрлэлийн төвд мэргэжлийн чиг баримжаа олгох асуудлыг Боловсролын яаманд нь авч үлдэхгүй бол Боловсролын тогтолцоонд тийм явцдаа нэлээн хохирол учирсан асуудал гарчих вий гэж би болгоомжилж байгаа юм. Яагаад гэвэл бид зөв чиглэлд нь оруулах гээд байна шүү дээ. Дандаа их, дээд сургуульд 100 хүний 70 нь орж байсныг болиулах гэсэн хандлага маань өөр тийшээ явчих гээд байна уу гэж би ингэж болгоомжлоод байгаа юм. 

Ер нь бид мэргэжлийн чиг баримжаа олгох сургалтыг юу гэж ойлгож яваа вэ гэхээр, эхлээд хоёр жилд нь чиг баримжаа олгоё, гурав дахь жилд нь техникч болгоё, дөрөв дэх чиглэлээр нь практик инженер болгоё гээд байгаа юм. Тийм л чиглэлд явъя. Тэгээд бакалаврын сургалт хариуцдаг мэргэжлийн сургалт үйлдвэрлэлийн төв байлгая гэдэг ийм хуулийн зохицуулалтыг хийж яваа юм. Энэ чинь боловсролын асуудлаасаа салаад тэгээд хөдөлмөрийн чиглэлд ороод явчих юм бол түрүүний миний хэлээд байгаа дахин мэргэжил олгох асуудалтай давхцаад явчихаж байгаа учраас энэ  яг одоо Боловсролын тогтолцооны агуулгаас өөр болчихжээ гэдгийг хэлэх байна.


З.Энхболд: Даваасүрэн гишүүнийх санал юм байна. Ерөнхий сайд байр сууриа илэрхийлчих.


Н.Алтанхуяг: Би товчхон хэлчихье. Эхнийх нь бол та цөөлнө гэдэг чинь их сайн биш шүү гэж. Би таньтай санал нэг байгаа юм. Зуун ямаанд жаран ухны хэрэг ерөөсөө байхгүй. Тэгэхдээ хөнжлийнхөө хэрээр хөлөө жийнэ, байгууллагууд. Тэр нь юу гэсэн үг вэ гэхээр хийдэг ажлынхаа хэмжээгээр хүнээ зохицуулна. Түүнээс биш хүндээ тааруулж хийдэг ажлыг гаргахгүй ээ. Энэ дээр санал нэг байна. Мэргэжлийн сургалт үйлдвэрлэлийн төв дээр би бол таньтай санал нэг мөртлөө эсрэг нь хийж байгаа юм. Яагаад гэхээр, тэр тогтсон орнууд бол тэгдэг байхаа. Манайд чинь ажил хөдөлмөр эрхлэлт гэдэг юм чинь маш муу байна. Тийм учраас үүнийг магадгүй сайжиртал нь гэж би хэлье. 4 жилийн хугацаанд Хөдөлмөрийнхөө яаманд авъя. Тэгэхгүй бол Боловсролын яаманд би бас хажууд нь 4 жил ярьж, Отгонбаяр сайд бид нар чинь үүнийг өөрчлөх гээд болсонгүй. 4 жилийн хугацаанд юу болж байна вэ гэхээр ерөөсөө ерөнхий эрдмээ түлхүү, танхим дотор суулгадаг сургалт чинь дийлээд байна. Наад нөхөр чинь гараад Ньютоны хуулийг ярих биш, хэрэглэх ёстой нөхөр байхгүй юу. Тэр компани дээр очиж ажил хийх ёстой. Тэр шавар зуурмагаа зуурах ёстой нөхөр. Хэрхэн зуурах вэ гэдгийг  10 хуудастай юмыг дахин дахин уншаад суугаад байх энэ юман дээр жаахан өөрчлөлт хийе гэсэн юм. Жижигхэн эрсдлүүд байгааг ойлгож байна. Тэгэхдээ энэ удаа ингэж шийдье. Аажимдаа цэгцэрчихвэл буцаад яваа яваандаа яг таны хэлж байгаа сонгодог юм руугаа орно биз. Одоо сонгодог юм манайд байхгүй, ажил хөдөлмөрлөлт.


З.Энхболд: Баасанхүү гишүүн асуултаа асууя. 

О.Баасанхүү: Нэгдүгээрт нь ийм зүйлийг асуух гэсэн юм. Эцсийн хувилбараар гишүүдийн гар дээр Засгийн газрын сүүлийн бүтэц, бүдүүвч байхгүй байгаа болохоор бүлэг дээр яригдаж байсан, жишээлбэл, эрчим хүч дээр түлш гэдэг үг нэмэгдсэн үү ч гэдэг юм уу? нэр томъёоны асуудлуудыг мэдэхгүй байгаад байна.  Тийм учраас тодорхой байр сууриа илэрхийлбэл зүгээр болов уу?

Хоёрдугаарт нь, Төрийн албанд нэг ийм зарчим явуулмаар байгаа юм. Мэдэхгүй нь сурдаг, мэддэг нь ажилладаг баймаар байна. Энэ утгаараа өнөөдөр юу вэ гэвэл, төрийн албыг бий болгохдоо аль болох мэргэшсэн хүмүүсээр бүрдүүлбэл их зүгээр шүү гэсэн саналын шинжтэй зүйл байна. Ингэхийн тулд яаж төрийн албан хаагчдыг сонгон шалгаруулах боловсронгуй тогтолцоог оруулах вэ? 


Гурав дахь асуулт маань, миний хувьд, агентлагууд багасч байгаа асуудлаас хамаараад төрийн албан хаагчдын дунд их санаа зоволт үүсээд байна. Хоёр санаа зоволт байгаа юм. Нэгдүгээрт нь, энэ байдлаас болоод улсын үйлдвэрийн газрууд гэсэн нэрээр төрийн жинхэнэ албан хаагчийг биш шинж бүтцүүд олноор бий болоод төрийн мөнгөн дээр тогтсон аж ахуйн байгууллагууд олшрох юм биш байгаа гэсэн санаа зоволтууд байна. Энэ дээр та хариулж өгнө үү. Хоёрдугаарт, одоо төрийн албан хаагчдын тоог одоо байгаагаас нь багасгах бодлого барих уу? эсхүл нэмэх бодлого барих уу гэсэн ийм л асуулт байна.


З.Энхболд: Ерөнхий сайд хариулъя.


Н.Алтанхуяг: Өчигдөр би Шударга ёс бүлэг дээр орж танилцуулж, саналыг нь сонссон, асуултад хариулсан. Ардын намын гишүүдтэйгээ бас танилцуулж асуулт сонсож, саналыг нь сонссон. Ардчилсан намын бүлэг дээр бас ийм процесс болсон. Тэгэхээр таны асуугаад байгаа тэр өчигдөр гарсан саналууд яасан бэ гэдэг чинь одоо энэ хэлэлцэх эсэхийг шийдчихээд Байнгын хороон дээр очихоор санал болоод санал хураагдаад явна. Улсын үйлдвэрийн газар олон болохгүй, онолын л юм болчихлоо.  15-аас ихэнх нь яам руугаа орчихсон. З-4 газрын тухай л ярьж байгаа юм. Тэнд олонх нь  улсын үйлдвэрийн газар болоод явчих юм бол байхгүй ээ. 


Төрийн ажилтан, албан хаагчийн тоог багасгахыг урьдал болгохгүй ээ. Яг л хариуцлагатай, ажил үүргээ гүйцэтгэсэн, ажил үүргийн давхар агентлагтай нийлүүлэхэд нь үүсч байгаа бол чөлөөлөгдөх шаардлага зарим хүн дээр үүснэ. 


З.Энхболд: Амаржаргал гишүүн асуулт асууя.


Р.Амаржаргал: Би З зүйл ярих гэсэн юм. Нэгдүгээрт нь, их олон удаа ярьдаг зүйл энд бас давтагдаад л орж ирж байна. Ямар баримт бичиг бид нар хэлэлцэж байгаа вэ? төрийн баримт бичиг юм уу? эсхүл ухуулах хуудас юм уу гэж. Одоо энэ танилцуулга дээр биччихсэн байна. Аливаа мөнгө улсын төсвийг хэмнэхийн тулд зарцуулалтад ард иргэд хяналт тавьж байх учиртай. Зориулалтын мөнгийг зориулалтаар нь ашиглая. Урагшлах, өөдрөг сэтгэлгээтэй байх ёстой. Товчхондоо түлшээ биш, галаа зарж, хямралаас айх биш,  хямралаас бүс нутгаа аврах урам зоригтой байх ёстой. Иймээс Монгол хүн монголдоо ажиллахын тулд төв цэнгэлдэх хүрээлэндээ дүүрэн оочерлодог болгох нь чухал юм гэх мэтчилэн ийм уриа лоозонгийн шинж чанартай юмнууд их байна. Үүнийг Ерөнхий сайд анхаарна биз дээ. Төрийг сулруулж байгаа юм чинь жижиг гэхгүй иймэрхүү юмнаас  эхэлдэг шүү гэдгийг хэлчихье гэж бодсон юм.

Хоёрдугаарт нь, асуулт гэвэл Ногоон хөгжлийн тухай ойлголт орж ирээд байгаа юм. Бичигдсэн, тараагдсан материалыг үзээд байх юм бол ой манах тухай асуудлын хэмжээнд байх шиг байгаа юм. Гэтэл  өөрөө энэ ногоон хөгжил гэдэг концепци, энэ философи маань үндсэндээ ажил үйлчилгээ, бараа бүтээгдэхүүний дизайнаас нь эхлээд явдаг. Энэ бол технологи, техникийн асуудал байдаг. Энэ бол нарийн ярихвал ногоон хөгжил гэдэг маань хүмүүжлийн асуудал. Экологийн боловсролын асуудал байдаг. Энэ дотор сэргээгдэх эрчим хүч гээд ороод ирдэг. Энэ өнцгөөс нь аваад үзэх юм бол үндсэндээ ерөнхий чиг үүргийн юм уу? координаци хийж байдаг, технологийн бодлого, техникийн бодлогыг тодорхойлдог маш чухал яам баймаар юм шиг байгаа юм. Тараасан материал дотроо энэ огт харагдахгүй байгаа юм. Энэ ямар учиртай юм бэ гэсэн нэг ийм асуулт байна.


Хоёрдугаар асуудал нь, давхардалгүй байя, оновчтой байлгая, тодорхой болгох тухай бас нэлээн яриад байна. Уламжлал ёсоороо Засгийн газрын үйл ажиллагааны координаци нь Засгийн газрын Хэрэг эрхлэх газар дээрээ үндсэндээ зангидаж байдаг. Тэр хүрээн дотроо жишээ нь Засгийн газрын Хэрэг эрхлэх газар дээр шинэтгэлийн бодлого гэсэн заалт байж байгаа юм.  Гэтэл улс ардын аж ахуйн үйл ажиллагааны координатыг Эдийн засгийн хөгжлийн яам руу өгч байгаа тийм шинж чанар илрээд байгаа юм. Жишээ нь Гадаад харилцааны сайд гэхэд гадаад эдийн засгийн харилцааг хариуцна гэсэн байгаа боловч түүнийгээ хэрэгжүүлдэг бүх механизмуудыг нь Эдийн засгийн хөгжлийн яам руу аваачаад зоогоод өгчихсөн байна. 


Дараагийн нэг асуудал бол бодлогын том зорилт бол Монгол хүнийг хөгжүүлье гээд хаа сайгүй зорилт дэвшүүлээд Ардчилсан нам ч гэсэн ийм зорилт дэвшүүлээд яваад байгаа. Энэ зорилгоор шинэ яам байгуулсан байгаа гэж ойлгоод байгаа. Үнэхээр тийм юм бол Монгол хүнээ хөгжүүлэх энэ зорилтынхоо үүднээс Засгийн газар, яам, агентлагуудын үйл ажиллагааг координаци хийх үүрэг, функци бол энэ шинээр байгуулагдаж байгаа яаман дээр төвлөрөх учиртай юм шиг байгаа.  Гэтэл энэ яам маань ерөнхий чиг үүргийн яам ч болоогүй, тийм ч статус байхгүй л яам байна, тараагдаж байгаа баримт бичиг дээр. Тэгэхээр энэ яамдуудын эрх мэдлийн хуваарилалт, ялангуяа очих гэж байгаа хүмүүсийг нь гадарладаг хүний хувьд хоорондоо эрх мэдлээ булаацалдаад, үйл ажиллагаа нь давхардаад, тэгээд Засгийн газрын үйл ажиллагаанд ямар нэгэн байдлаар саад болоод байх юм биш биз гэсэн ийм хоёр асуулт, тэгээд сануулга маягийн юм хэлье дээ.

З.Энхболд: Ерөнхий сайд  хариулъя.


Н.Алтанхуяг:  Тэр ногоон хөгжлийн асуудал тийм их нарийн юм байдаг байхаа. Засгийн газар, Ерөнхий сайд юугаа илэрхийлж байгаа вэ гэхээр байгаль орчин, ногоон хөгжилд онцгой анхаарал тавина гэдгийг илэрхийлж байгаа. Тэгээд энэ салбарын сайд нь тавигдаад үүнийгээ маш сайн нарийвчлаад, хоосон лоозон биш, тодорхой ажлууд болоод явна. Энэ хэлэлцэж байгаа баримт бичиг дотор тухайн сайдынх нь хариуцаж байгаа эрхлэх ажлын ерөнхий чиг хүрээ, хуучин Байгаль орчны сайдын эрхэлж байсан тэр хэмжээндээ байгаа.

Давхардал, хийдэгдэл гээд юм бий. Бид үүнийг аль болохоор багасгах оролдлого хийж байгаа байдал маань энэ юмаа. Тэр дотор дутуу юм байгаа байхаа. Сайд нар томилогдоод, үүнийг би авна, түүнийг чи авна гэдэг нь сайн л байх. Тэр нь би ямар нэгэн албан тушаал булаацалдаж байгаа, салбар булаацалдаж байгаа агуулгаар харахгүй байгаа юм. Энэ Засгийн газар бол өмнөх миний ч ажиллаж байсан, бид нарын ажиллаж байсан тэр Засгаас юугаараа ялгаатай вэ гэхээр, чи авсныхаа хэрээр ажлаа хийнэ шүү. Тийм учраас тийм зөрчилдөөн гарахгүй байхаа. Ерөнхийдөө хуучин рамандаа л ямар яам ямар ажил үүрэг эрхэлдэг вэ тэр байгаа. Шинэчлэлийн шинжтэй зарим зүйл наашаа цаашаа гүйсэн, өөр том юм байхгүй ээ.


З.Энхболд: Отгонбаяр гишүүн асуултаа асууя.


Ё.Отгонбаяр: Ерөнхий сайдаас хэд хэдэн зүйл тодруулж асуух гэсэн юм. Сүүлийн  10 гаруй жил бид нар  бодлогын яам, хэрэгжүүлэгч агентлаг, тохируулагч агентлаг гэсэн ийм схемээр энэ төрийн захиргааны албаа  зохион байгуулж ирсэн. Одоо орж ирж байгаа бүтцийг харахаар зэрэг хэрэгжүүлэгч агентлагууд нь бодлогын яамандаа шингээд орчихож байгаа юм бол бид нар тэр төрийн захиргааны бүтцийн талаар сүүлийн  10 гаруй жил баримталж ирсэн бодлогоосоо өөрчлөгдөж байгаа юм уу гэдэг асуулт байна.  Өөрчлөгдөж байгаа юм уу гэхээр зарим яам нь бодлогын яам маягаар, зарим нь хэрэгжүүлэгч, тохируулагчаа нийлүүлсэн маягаар ингэж харагдаад байна. Үүнийгээ тайлбарлаж өгөөч ээ.


Эдийн засгийн бодлогын яам байгуулагдаж байгааг дэмжиж байна. Энд яагаад ерөнхий чиг үүргийг нь өгөөгүй юм бэ? энэ яам чинь үйлдвэр, аж ахуй, уул уурхай бүх юмнуудынхаа төлөвлөлтийг барьж явах ёстой яам нэгэнт л томруулж байгаа юм бол тэгж томруулах байсан юм биш үү? 


Өчигдөр би таниас намын бүлэг дээр орон тоо, бүтэц чинь нэмэгдэхгүй юу гэсэн ийм асуулт асуухад та нэмэгдэхгүй гэж хариулж байсан. Яам, агентлагуудын хүрээнд нэмэгдэхгүй юм байна гэж  таны хийж байсан танилцуулгаас ойлгосон. Ер нь нийтдээ орон нутгаараа яаж энэ чинь өөрчлөгдөх вэ? тэр талаар хийсэн тооцоо байна уу? 


Өчигдрийн тараасан бүтцээс юу юу өөрчлөгдсөнийг сайн мэдэхгүй байгаа учраас дараа нь хэлэлцэх эсэх асуудал дээр яригдана гэж та хэлж байх шиг байна. Худалдан авах газар билүү түүнийг Ерөнхий сайд дээр тавьсан байсан. Үүнийгээ эргэж харж байгаа юм. Энэ чинь тендер болгоны маргаан дээр Ерөнхий сайд шүүх дээр зогсож байдаг ийм байдал орчих юм биш үү? Төрийн өмчийн хороог Үйлдвэр, худалдааны сайд дээр тавьсан байсан, үүнийг шүүмжлэлтэй хандаад байсан. Энэ дээр байр сууриа өөрчилсөн үү. Эрчим хүчний сайд нь цахилгаан станцынхаа асуудлыг Хөдөө аж ахуйн сайдтай ярьдаг ийм бүтэц  бий болох гээд байгаа юм биш үү?  энэ талд анхаарах хэрэгтэй юм биш үү гэж хэлэх гэсэн юм. Хөдөө аж ахуйн талд анхаарал хандуулж, хөдөө аж ахуйнхаа бүтцийг сайжруулах ёстой байсан юм биш үү? тэр талд танд бодож төлөвлөсөн зүйл энэ бүтцээс чинь юу байна вэ гэдгийг асууя.

Даваасүрэн гишүүний Мэргэжлийн боловсрол, сургалтын тухай саналыг та анхааралдаа аваарай. Энэ бол олон улсын гэрээ, хэлэлцээрээр хүлээгдсэн үүрэг бас цаана нь давхар байгаа юм шүү. Та санаж байгаа байхаа, Мэргэжлийн боловсрол, сургалтын тухай хуулийг баталж байх үед Мянганы сорилын сангийн гэрээтэй гэж байгаад бид энэ бүтцийг байгуулсан. Олон улсын гэрээ хэлэлцээрээр хүлээсэн үүрэг байгаа шүү гэдгийг танд сануулах гэсэн юм.


З.Энхболд: Ерөнхий сайд хариулъя.


Н.Алтанхуяг: Эдийн засгийн яам энэ удаа яриагүй юм. Энэ удаа ерөнхий чиг үүргийн яам болоод цаашаа явах байх. Яам, агентлагийг орон нутаг байтугай бид төвд нь цөөлөх, цомхотгох тухай нэг их яриагүй, ажил, үүргийн давхардал, хариуцлага хоёроос болоод цөөрч магадгүй гэсэн. Тоо бол нэмэгдэхгүй. Би нэг тоог байнга хэлж байгаа. 4617 яамны ажиллагсдын тоон дээр агентлагийн ажиллагсдын тоог нэмсэн байгаа. Одоо эндээс гараад хэдүүлээ Байнгын хороон дээр ороод зарим санал хураалтууд явах байх. Өчигдөр бас та бүхэнтэй уулзахад гарч байсан саналын дагуу Ерөнхий сайдад би энгийн үгээр нь хэлчихье, тендер хариуцсан агентлаг байгаад хэрэггүй юм гэсэн. Тэр нь олон бүлэг дээр давтагдсан учраас үүнийг бид нар Шадар сайд руу шилжүүлбэл яасан юм бэ? гэсэн ийм санал хураагдах байх. 


Төрийн өмчийн хороог Ерөнхий сайд руу авчиръя гэсэн, би болохоор Ерөнхий сайд чинь ёолкны мод шиг болчихноо хэрэггүй ээ, тэр яаман дээрээ байж байг гэсэн тэр хэвээрээ байгаа. Эрчим хүчний яаман дээрээ нүүрснийхээ асуудлыг өгөх нь зүйтэй юм гэж ярьсан, санал хураагдах байх.  


Мэргэжлийн сургалт үйлдвэрлэлийн төв дээр бид нар санал зөрүүтэй байгаа мөртлөө би энэ байр суурин дээрээ байгаа. Олон улсын гэрээ хэлэлцээр гэдэг бол Монголчуудын эрх ашигт нийцэж байвал дагаж мөрдөнө, түүнээс биш олон улсынхан Монголчуудын амьдралыг бас тэр дотроо ажил төрөл эзэмших гэж байгаа юмыг бас их заахгүй л дээ. Түүнийгээ бид нар бас эвтэйхэн ойлгуулж болох байх. Том зөрчилдөөнд хүрэхгүй гэж бодож байна. 


З.Энхболд: Байнгын хорооны болон хууль санаачлагчийн илтгэлтэй холбогдуулан асуух асуулт дууслаа.


Одоо Байнгын хорооны санал, дүгнэлттэй холбогдуулан үг хэлэх гишүүд байна уу? 


Сайханбилэг гишүүнээр үг тасалъя. Гэхдээ би дэг сануулъя. Улсын Их Хурлын чуулганы хуралдааны дэгийн тухай хуулийн 19.3.4-т, төслийн талаар Байнгын хорооноос гаргасан санал, дүгнэлтийг дэмжсэн З, эсрэг байр суурьтай З хүртэл гишүүн үг хэлнэ. Үүнээс илүүдэж байгаа гишүүд үг хэлэх бололцоогүй болно гэдгийг сануулъя.

Эхний Лүндээжанцан гишүүн дэмжсэн үү? эсрэг гэдгээ эхэлж хэлж байгаад үгээ хэлнэ үү.


Д.Лүндээжанцан: Бүтэц, бүрэлдэхүүний хуулийг хэлэлцэж батална гэсэн хуулийн заалт байгаа. Хүүхэд гардаг гэдэгтэй адилхан энэ гарч л таарах байх. Гэлээ гэхдээ үүнийг засч сайжруулах зүйл олон байгаа. Тэр бүлгүүд дээр ярьсан яриан дээр нэлээн олон зүйлүүдийг хүмүүс хэлсэн. Өмнөх үеэсээ дэвшилттэй юм нь юу байгаа  юм бэ? арай ухрах гээд байгаа юм биш байгаа. Төрийн тогтолцоо, гүйцэтгэх эрх мэдлийн тогтолцоо, түүний бүдүүвчийн тухай асуудал бол бас нэлээн төсөл хэрэгжиж, шинжлэх ухааны үндэслэлтэй, захиргааны удирдлага гэдэг юмыг нэлээн олон жил судалцгааж, тал талаасаа ярьж гаргасан ийм нэг тогтолцоо яваад байгаа юм. Гэхдээ Монголын хөрсөн дээр бууж, уйлуулж, төлөвших нь удаан байгаа нь үнэн. Үүнтэй холбоотой онолын алдаанууд энэ дотор  харагдаад байгаа юм. Чиг үүргийн давхцал хийдэл ямар нэгэн хэмжээнд байна. Энэ бол нэгдүгээр хэлэлцүүлгийн явцад засагдах байхаа гэж найдаж байгаа юм. 


Эрх мэдлийн чиг үүргийн хуваарилалтын асуудал дээр оноогүй зүйлүүд гарсан, мэр сэр байна. Түүнийг засч залруулаад явчих боломжтой. Заримыг нь хүлээж авч байна, заримыг нь авахгүй байгаа тухай байр сууриа түрүүн Төрийн байгуулалтын байнгын хороон дээр Алтанхуяг ерөнхий сайд миний асуултад илэрхийлнэ билээ. Ер нь бол ерөнхий утгаар нь ерөнхий зарчмаар харахаар манай  2,8 сая хүнтэй Монгол Улсын хувьд  16 яам, 19 танхимын гишүүн гэхээр их л том дуулдаад байгаа юм. Чадварлаг, өөртөө таарсан, “цомхон” мэргэшсэн  төрийн аппаратыг бүрдүүлэх ерөнхий зарчимтай харшилж л байгаа юм. Соёл, спорт, аялал жуулчлалын яам гээд яам гарч ирэхийг би дэмжиж байгаа юм. Ер нь олон жил яригдсан ийм асуудал байгаа. Хөгжлийн асуудлыг үргэлж ярьж байсан. Ингээд үзэхээр үсрээд  13 яамтай болох боломж байгаа л харагдаж байгаа юм.

Үүнийг хүмүүс юу гэж харж байна вэ гэхээр, албан тушаал хүнд тохируулж яамдын тоог нэмэгдүүлж байгаа юм байна. Тэгээд сайдын тоог нэмэгдүүлж байгаа юм байна гэж ингэж хардах тийм хэмжээнд хүргээд байна гэдгийг хэлчихье. 


Хоёрдугаарт, бүтцийн өөрчлөлтийг хийх явцдаа бүтэц, бүрэлдэхүүний асуудлыг ингэж байн байн орж ирээд хаашаа юм бэ? манай Үндсэн хуулийн заалт байж байгаа. Зах зээл хөгжөөд тогтсон  орнууд гайгүй л явдаг, түүнтэй Монгол бол адилхан бишээ. Шилжилтээсээ салаагүй байгаа гэж яриад байгаа, Ерөнхий сайдын хариулт нь. Үнэн хэрэг дээрээ Герман, Япон, бусад орнууд канцлер, Ерөнхий сайд нь солигдож л байдаг, бүтэц, бүрэлдэхүүн нь хэвээрээ л  голдуу яваад байгаа. Хууль эрх зүйн хувьд  харж үзэх, эвслийн гэрээгээрээ тодорхойлдог зүйлүүд байхыг үгүйсгэхгүй. Гэлээ гэхдээ сонгууль болгоны дараа Ерөнхий сайд солигдох болгонд бүтэц, бүрэлдэхүүн байнга өөрчлөгдөж, тогтворгүй байгаа нь Монгол Улсын хувьд ашиг муутай юм. 


Ийм учраас Үндсэн хуулийн шинэчлэлийн асуудал ярьж байгаа үед бүр болохгүй бол, одоо ер нь  20-30 яамтай ч болох нь байна. Эсхүл 3-4 яамтай ч болох нь болж болох байна. Ийм учраас Үндсэн хуульдаа яамдаа шууд нэрийг нь заагаад өгчихвөл, тэгээд  2-3 яам хөдөлж болдог, бусад нь яг үүнээс хөдөлж болохгүй шүү гэдгийг зааж өгье гэж  90-ээд оны эхэнд Үндсэн хуулийг хэлэлцэж байх явцад ярьж байсан хүмүүсийн санаа ер нь зөв байж дээ гэж бодоод сууж байна.


Цаашдаа энэ төрийн байгуулалтын өөрчлөлтийг энэ чиг рүү хандуулах шаардлагатай юм байна гэдэг нь харагдаж байна. Ерөнхий сайд солигдох болгонд бүтэц, бүрэлдэхүүн бужигнаж, төрийн алба бужигнадаг байж болохгүй гэсэн саналтай байна.


З.Энхболд: Дэмжсэн үү? эсэргүүцсэн үү? Дэмжсэнээр авлаа. Нямдорж гишүүн


Ц.Нямдорж: Хэлэлцэх нь гарцаагүй л эд л дээ. Өмнө нь 42 гишүүнтэй хоёр бүлэг нийлж, хоёр хүний дунд нэг сайд бий болох нь гэдэг ярилцлага өгч байсан. Яг л тэр боллоо доо. Тийм юм байхгүй гэж манай Эрдэнэ гишүүн Улс төрийн тойм сонин дээр ярилцлага өгсөн. Тэгээд бид хоёрын хэн нь худлаа хэлдэг нь өнөөдөр ингээд ил гараад ирлээ дээ.  Нэгдүгээрт үүнийг хэлэх гэсэн юм.


Хоёрдугаарт, 1992 онд 72 гишүүн, 1996 онд 50 гишүүн, 2000 онд 70 гишүүн, 2004 онд 62 гишүүн, 2008 онд 72 гишүүнээс бүтсэн ийм нам дангаараа эсхүл эвсэл энэ 11 яамтай л явж ирсэн. Өнөөдөр 42 хүн нийлж засаг байгуулж байгаа тохиолдолд 16 болохоор чинь нэмэгдэж байгаа биз.  Нэгдүгээрт үүнийг хэлье гэж бодсон юм. Хоёрдугаарт, миний хэлэх гэсэн юм бол энэ орон тоо нэмэгдэхгүй гэж Алтанхуяг сайд яриад байх юм. Орон тоо нэмэгднээ Алтанхуяг сайд минь, одоо үүнийг одоохондоо нууж болох байх. Соёлын яам тусдаа гараад ирэхээр чинь орон нутагт нэг юмтай болно, хэлтэстэй. Энэ явцын дунд нэмэгдэх нь гарцаагүй шүү гэдгийг хүлээн зөвшөөрчих хэрэгтэй дээ.  

Гуравдугаарт, практик чанартай хоёр, гурван асуудал байна. Энэ Төрийн өмчийн хороо гэдэг газрыг Хөдөө аж ахуйн яам руу явуулж байгааг би бодлогын хувьд нь ч ойлгохгүй байгаа юм. Зарчмын хувьд нь ч ойлгохгүй байгаа юм. Энэ Төрийн өмчийн хороог Алтанхуяг  Ерөнхий сайд та Тэргүүн шадар сайд байхад би жишээ нь юу ярьдаг байсан бэ гэхээр одоо энэ хувьчлалын асуудал ерөнхийдөө дууссан учраас  энэ Төрийн өмчийн хороог Сангийн яамны хэлтэс болгоод энэ Төрийн өмчийн хорооны шийдээд байгаа янз бүрийн юмсыг салбарын яамдад нь шилжүүлээд задлах хэрэгтэй. Төрийн өмчийн хороо үүргээ гүйцэтгэж дууссан. Одоо хувьчлах юм бараг үлдсэнгүй гэсэн юм ярьж байсан. Одоо таны энэ оруулж ирж байгаа зохион байгуулалтаар бол хуулийн яам нэг жижиг сандал актлахын тулд Хөдөө аж ахуйн яам руу гүйх нь байна шүү дээ. Хуучин Ерөнхий сайдын дэргэд байсан одоо ингээд бүр харь гаригт очлоо шүү дээ. Энэ шийдвэрээ нэг эргэж хараач гэдгийг  хэлэх гэсэн юм.


Хоёрдугаарт, Ерөнхий сайдын оруулж ирж байгаа санал дотор би нэг юмтай санал нэгдэж байгаа. Энэ Мэргэжлийн сургалт үйлдвэрлэлийн төвүүдийг Хөдөлмөрийн яаманд өгдөг нь зөв. Энэ миний сүүлийн 4 жил ярьсан юм бол энэ. Хөдөлмөрийн яаманд нь өгөөд энэ үйлдвэрлэл явагдаж байгаа Оюутолгой, Таван толгойн хажууд мэргэжлийн сургалт үйлдвэрлэлийн төвүүдийг нь байгуулж өгөөд,  эхний 4 цагт нь хичээлээ хийчихээд, сүүлчийн хоёр цагт нь очиж дадлага хийдэг ийм мэргэжлийн ажилтан бэлтгэх алхам хийгдэж байна гэж ойлгогдож байна. Энэ чиглэлээр явж байгаа бол энэ гарцаагүй дэмжих ёстой санал. Боловсролын яаманд энэ байгаад ямар ч ач  холбогдол байхгүй, олон жил би үүнийг ярьж байгаа. 


Гуравдугаарт миний хэлэх гэсэн юм бол энэ эрүүл мэндийн даатгалын асуудал байгаа Ерөнхий сайд. Байнга л би ярьдаг байсан. Одончимэд сайд байхад ярьдаг л байлаа, Гүндалай байхад ярьдаг л байлаа,  сүүлчийн сайд нарт ярьж л байлаа.  Эрүүл мэндийн даатгалын системийг Эрүүл мэндийн яаманд нь өгөө. Хэн ч байсан хамаагүй. Өвчтэй хүн сумын төвийн эмнэлэгт орж ирээд даатгал хариуцсан нэг бага эмчтэй, түүнд юмаа тэмдэглүүлээд, тэгээд даатгал төлөөгүй бол төлчихөөд хэвтчихдэг, тэр үргэлж айл хэсч, өвчтнүүд хэсч явдаг эмч нар нь даатгалынхаа асуудлыг хариуцаад явах юм бол энэ ажил эзэнтэй болно. Олон жил нийгмийн даатгалын хавсарга байдлаар энэ даатгал чинь яваад болж өгөхгүй байна гэдгийг олон жил ярьсан байсан юм. 


З.Энхболд: Нямдорж гишүүн дэмжсэн үү? дэмжээгүй юу? Дэмжинэ. Самбуугийн Дэмбэрэл гишүүн Байнгын хорооны санал, дүгнэлттэй холбогдуулан үг хэлнэ.


С.Дэмбэрэл:  Би дэмжиж байгаа.  Өнгөрсөн 10 жилийн яам, тохируулагч агентлаг, хэрэгжүүлэгч агентлаг гэсэн энэ бүтцийг эвдэж оруулж ирж байгаа нь би реформын эхний алхам гэж үзээд үүнийг дэмжиж байгаа юм. Өөрөөр хэлбэл өнгөрсөн  10 жилд энэ засаглалын бүтцийн үр дүнд Монгол Улс олон улсын бүх рейтингээр засаглалын бүх үзүүлэлтүүд нь унасан. Түүний хамгийн тод илэрхийлэл бол Дэлхийн банкны бизнес эрхлэлтийн индекс байгаа. Тийм учраас үүнийг ингэж оруулж ирж байгааг би дэмжиж байгаа. 


Харин түрүүн Ерөнхий сайдын хэлсэн өөр дээрээсээ давхардаж байгаа юм гэдгийг авчихъя улсын хөгжлийн бодлого. Энэ бол маш буруу. Ерөнхий сайдын  эрхлэх ажлын хүрээнд өнөөдрийн дэлхийн бүх Ерөнхий сайд хариуцдаг нэг чиг үүрэг бий. Тэр нь бол Монгол Улсын  тогтвортой хөгжлийн бодлого, үүнийг тавьж  Ерөнхий сайд байж, энэ бүх реформын асуудлууд чинь дээрээ зангидагдана гэсэн үг. Тэр бүсчилсэн хөгжлийн бодлого гэдгийг Хэрэг эрхлэх газрынх дээр дутуу орхисон байна. Энэ цаашдаа байх ёстой.  

Сангийн яаман дээр Эдийн засгийн хөгжлийн яамыг ерөнхий чиг үүргийн яам болгоод тавьчихаад Ногоон хөгжлийн яам, Эдийн засгийн хөгжлийн яам гэж хоорондоо огт зөрчилдөхгүй, харилцан бие биенээ нөхөөд явах энэ институцийн бүтэц гарч ирнэ, ерөнхий чиг үүргийнхээ хүрээнд.  Тийм учраас үүнийг тийшээ хийсэн нь дээр байх гэж бодож байна.


Дээр нь Ногоон хөгжлийн хувьд хуучин Байгаль орчны чиг үүрэг ороод ирчихсэн учраас одоо Байнгын хороон дээр зарчмын зөрүүтэй томъёоллоор Ногоон хөгжлийн асуудлуудыг нь оруулаад ирэх гэж байгаа. Түүнийг нь харин Байнгын хороон дээр дэмжихийг та бүхнээс хүсч байна. Дээр нь хэд хэдэн яамны юман дээр дутуу юмнууд байна. Жишээлбэл, Засгийн газрын Хэрэг эрхлэх газар, энэ нь бүх намуудын амласан хүнд суртлыг арилгана гэдэг чинь засаглалынхаа аль бүтцэд нь явах юм бэ? үүнийг хийдэг олон улсын шалгарсан арга нь төрийн зохицуулалтын шинэтгэл буюу бизнесийн орчны шинэтгэл гэж бий. Энэ аль яаман дээр байх юм бэ? Хэрэг эрхлэх сайдын хүрээнд нэмэгдэх ёстой, нөгөө талаас Эдийн засгийн хөгжлийн сайдын чиг үүрэгт нэмэгдэх ёстой. Энэ дутуу орхигдсон байна. Дээр нь Спорт, аялал, жуулчлал гээд энэ бол цоо шинэ алхам. Өөрөөр хэлбэл Монгол Улс дэлхийд өөрийнхөө эерэг дүр төрхийг таниулах буюу  үндэсний брэнд хийх бодлогоо сая Ерөнхий сайдын өмнөх хийсэн тайлбар дээр байна. Тэгсэн мөртлөө чиг үүрэгтээ үндэсний брэндийн бодлогоо орхисон байна. Үүнийгээ бас нэмэх ёстой. 


Дээр нь Хөдөө аж ахуйн сайдын эрхлэх асуудлын хүрээнд хөдөө аж ахуйн асуудал орсон мөртлөө яг одоо сүүлийн жилүүдэд хийгээд байгаа орчин үеийн дэлхийн хандлага, тэгээд хөдөө аж ахуйн яам нь өөрөө гишүүн нь болчихсон органик хөдөө аж ахуйн бодлогын асуудал орхигдсон байна билээ гэх мэтээр ийм зүйлүүдийг ерөнхийд нь оруулаад өгчихвөл энэ оруулж ирж байгаа асуудал маань түрүүний  10 жил болсон үр ашиггүй гэдгийг баталчихсан тэр засаглалын схемээс, засаглалын бүтцээс зугатаасан их шинэлэг байдлын оролдлого байжээ, анхны санал, анхны бодлого байна гэж би ойлгож байна. Баярлалаа.


З.Энхболд: Одоо дэлгэц дээр байгаа гишүүдээс би дэмжих үү? дэмжихгүй юу гэж асууна. З гишүүн дэмжээд үг хэлчихсэн учраас одоо З гишүүн дэмжихгүй эсрэг байр суурьтайгаа илэрхийлэх ёстой. Дэмжих гишүүдийн нэр хасагдана гэсэн үг. 


Даваасүрэн гишүүний микрофоныг өг дөө.


Ц.Даваасүрэн: Би Мэргэжлийн боловсролын асуудлаар дэмжихгүй байгаа учраас тэр асуудлаараа үг хэлэх гэж байгаа юм.


Яагаад гэвэл дэлхий нийтийн чиг хандлага нь өөрөө тийм юм билээ. Хөдөлмөрийн яаман дээрээ мэргэжлийн чиг баримжаа олгодог төв байх нь байг. Тэр нь түр сургалтууд, нэг бол нэлээн ахмад настай болчихоод дахин мэргэжил авах шаардлага бол байдаг юм байна, цомхотголд өртдөг ч юм уу? жишээ нь бүжигчид  35 хүрээд тэтгэвэртээ гарахаар дахиад нэг нарийн бичгийн дарга болох ч гэдэг юм уу? залуучуудтай сууж чадахгүй болчихдог учраас тэдэнд чиглэсэн ийм төвүүд Хөдөлмөрийн яаман дээр байдаг, тэр үнэн.


Харин одоогийн бид нарын яриад байгаа Мэргэжлийн сургалт үйлдвэрлэлийн төв чинь бол ерөнхий боловсролын эхний хоёр ангидаа  сургалттай, бүрэн дунд боловсрол олгодог, тийм учраас агуулга, стандарт, сертификатын асуудал бүгд Боловсролын яамаараа шийдэгддэг асуудал.


З.Энхболд: Даваасүрэн гишүүн ээ, тухайн асуудал руугаа орчихоор дэг зөрчигдөөд байгаа юм. Одоо бол эдгээр асуудлыг хэлэлцэх эсэхийг дэмжих үү? үгүй юу гэдгийг л ярина.


Ц.Даваасүрэн: Тайлбарлаж байж үүнийгээ дэмжихгүй гэдгийг хэлэхгүй бол болохгүй байна.


З.Энхболд: Тэртэй тэргүй анхдугаар хэлэлцүүлэг дээр наадахаа ярьж болно.


Ц.Даваасүрэн: Засаач ээ гээд байгаа юм. Үүнийг засахгүй бол болохгүй байхаа. Дэлхий нийтийн чиг хандлага тийм байна шүү дээ. Тэгээд одоо энэ чинь хөдөлмөрийн байр олгох гэдгээр нь шийднэ гэвэл тэгвэл их, дээд сургуулиа бас л Хөдөлмөрийн яам руу аваачаад хий л дээ, тэгвэл. Хувийн дээд сургууль төгссөн улсууд чинь бас ажлын байргүй байдаг шүү дээ. Тэгэхээр ийм агуулгаар үүнийг шийдэж болохгүй байхаа. Ажлын байр олгох гэж байгаа юмаа Хөдөлмөрийн яам руу явууллаа гэж. Тэгэхээр энэ боловсролын асуудал дээр бид нар маш анхааралтай хандах ёстой байх гэж би бодож байна.


З.Энхболд: Даваасүрэн гишүүн дэмжээгүй. Дамдингийн Дэмбэрэл гишүүн дэмжиж хэлэх үү? эсрэг  байр суурьтай байна уу?


Д.Дэмбэрэл: Нөхцөл байдлыг харгалзаад эсрэг байр сууринаас нь ярих үндэслэл байнаа, байна. Эсрэг байна.

Ерөнхий сайдын танилцуулгыг уг нь бид нарт Засгийн газрын танилцуулгыг тараасан л даа. Ер нь бол цаашдаа энэ тараасан танилцуулга дээр түшиглэж ярьж байвал их зүгээр юм. Яагаад гэвэл Ерөнхий сайд 4 яам нэмж байгуулж байгаа эсэх асуудлаар бидэнд танилцуулаад түүн дээрээ жаахан ноцолдуулаад ийм юм хийгээд, энэ танилцуулга дотор байгаа асуудлуудыг анхаарлаас хөндийрүүлээд байгаа ч юм шиг, орхиод байгаа ч юм шиг. Би Амаржаргал гишүүний түрүүн хэлсэн шүүмжлэлийг нэмж хэлэх гээд байгаа юм л даа. Монгол соёлоо, спортоо, урлагаа биширдэг болсон цагт бид монгол брэндийг бий болгож чадна гээд.  Тэгээд өнөөдөр энэ хараат эдийн засгаа солонгоруулах, уул уурхайгаас хараат эдийн засгаа солонгоруулж, улмаар ард иргэддээ тэгш шударга түгээх энэ эрхэм зорилго мөн гээд. Тэгээд цаашлаад түлшээ биш, галаа зарж, хямралаас айх биш, хямралаас бүс нутгаа аврах урам зоригтой байцгаая гээд. Иймэрхүү маягийн лоозон шиг юм энэ Улсын Их Хуралд оруулж байгаа асуудлын хариуцлагыг цаашдаа Засгийн газар энэ мөчөөсөө эхлээд жаахан хариуцлагатай байя гэдгийг үгийнхээ эхэнд нэгдүгээрт хэлчихье.

Хоёрдугаарт, Засгийн газрын бүтэц, бүрэлдэхүүний асуудал орж ирэхдээ хандлага нь тийм их зохистой биш байна. Яамдын тоог олшруулаад, үйлчилгээний шинж чанартай буюу ард иргэдэд ойрхон байдаг агентлагиудыг хумиад, цээж нь данхайгаад, бөгс нь шувтарсаар бараг хөлгүй шахуу болчих гээд байна л дээ. Энэ ерөнхий хандлагын хувьд энэ буруу байна. Тэгээд цээж баян, цээжээ дэлдэнэ гэдэг шиг маягийн юм болоод удахгүй бүдрээд уначих маягийн Засгийн газрын бүтэц бий болгоно гэдэг үнэндээ концепцийн талаас нь зөвшөөрөхөд хүнд байна. 


Гуравт, төвлөрүүлэн захирах оролдлого, төвлөрлийг сааруулах биш, гааруулах маягийн оролдлого юм шиг харагдаад байх юм, эрхэм гишүүд ээ. Би арай дэндүү үнэлгээ өгөх гээд байна уу? энэ яагаад ингэж байна вэ гэхээр, энэ агентлагийг төрийн захиргааны байгууллага гэдэг. Төрийн захиргааны төв гэдэг үгийг энэ дагаж орж ирж байгаа хуулиудад цөмийг нэмж гаргаад, ингээд төрийн захиргааны агентлаг байсан юмаа шууд механикаар үүргүүдийг нь яамд дээр аваачиж тавиад явж байна. Энэ чинь  гүйцэтгэх шинж чанартай үйл ажиллагаануудыг дэндүү яамны сайд дэндүү дээшээ аваачиж тавьснаараа харин ч хүнд суртал, чирэгдэл яамдын ажлыг жижиг асуудлуудаар дарах байдал руу оруулах юм биш биз дээ. Энэ дээрээ анхаарч болохгүй юу? 


Ер нь яамдыг хэтэрхий төвлөрүүлж, үүнийгээ олигархи маягийн бүлэглэлүүдийн гарт аваачаад өгчих юм бол энэ Монголын гүйцэтгэх засаглал чинь урьдын манай 4 жилийн хугацаанд олигархи гээд манай гишүүдийн шүүмжлээд байсан тэр шүүмжлэл чинь одоо дахиад энэ 4 жилдээ үргэлжлэх юм биш биз дээ. Энэ чинь одоогийн бидний энэ батлах гэж байгаа /хугацаа дуусав/.


Н.Энхболд: Засгийн газрын тухай  хуульд өөрчлөлт оруулах тухай энэ хуулийн төсөлд Ерөнхий сайд, Засгийн газрын зарим гишүүдийн эрхлэх асуудлын хүрээг нь бүрхэг, ойлгомжгүй томъёолсон зүйлүүд байна. Тухайлбал, Улсын хөгжлийн бодлого, улсын эдийн засаг, нийгмийн хөгжлийн бодлогыг Ерөнхий сайдын, Хэрэг эрхлэх газрын даргын, Эдийн засгийн хөгжлийн сайдын эрхлэх асуудлын хүрээнд оруулчихсан байгаа нь төрийн нэгдмэл бодлого, үйл ажиллагааг цалгардуулах, төрийн байгууллага хоорондын уялдаа холбоог алдагдуулах, үр ашиггүй зардал гарах нөхцөлийг бүрдүүлж байна гэж үзэж байна.


Засгийн газрын бүтэц, бүрэлдэхүүний тухай хуулийн төсөлд 16 яам, 19 сайдтай байхаар тусгасан нь гүйцэтгэх засаглалыг хэт нүсэр зохион байгуулалттай, үр ашиггүй, орон тоо нэмэгдүүлэх нөхцөлийг бүрдүүлсэн, улс төрийн бүлэглэлүүдийн явцуу эрх ашигт нийцүүлэн бялуу хуваах зарчмыг барьсан гэж үзэх үндэслэл байна.  90-ээд оны дундаас эхтэй  энэ яамдад бодлогыг төвлөрүүлэх, агентлагиуд нь бодлогоо зохицуулах, хэрэгжүүлэх чиглэлээр төлөвшүүлж, төрийн захиргааны удирдлагыг зах зээлийн зарчмуудтай уялдуулах бодлого үндсэндээ үгүйсгэгдсэн байна. Энэ нь яамдын улс төрийн удирдлага, аж ахуй, бизнесийн үйл ажиллагаанд хутгалдан орж, улс төр бизнесийн ашиг сонирхлын зөрчил үүсэх, бизнесийн орчинг муудуулах сөрөг дагавар авчирна гэж ингэж үзэж байна. 

Хөгжлийн яамыг чиглэлийн яам байхаар тусгасан байгаа. Үүнийг салбар дундын зохицуулалт хийхээр байгаа учраас ерөнхий чиг үүргийн яамны статустай байлгах нь зүйтэй гэж үзэж байгаа юм. Газар зохион байгуулалтын бодлогыг Монгол Улсын Ерөнхий сайдын эрхлэх асуудлын хүрээнд оруулсан мөртлөө бүтцийг нь орхигдуулсан байгаа юм. Үүнээс болоод  бодлого арга зүйн хувьд хэн нь зангидах, зохицуулах чиг үүргийг хэн хариуцах, хэрэгжүүлэх энэ юмнууд нь тодорхойгүй, хийдэл үүссэн байна. Хот, хөдөөгийн  хөгжлийн ялгааг арилгах, бүсчилсэн хөгжлийн асуудлыг ерөөсөө хаана ч тусгаагүй байна. Үүнийг заавал оруулах ёстой. Дахин, дахин  яригдаад байгаа  боловсролын асуудал дээр  би бол Даваасүрэн гишүүний яриад байгаатай манайх санал нэг байгаа. Гэхдээ энэ дээр нэг юм тодруулж хэлэхэд бид олон улсын гэрээгээр  хэрэгжүүлж байгаа ажлуудаа дан нэг талынхаа үйлдлүүдээр өөрчлөөд байх нь хэр зэрэг зохимжтой юм бол? Монголчууд өөрсдөө юмаа шийднэ л гэж байна. Шийднэ л дээ, гэхдээ энэ гэрээ, хэлэлцээр байгуулна гэдэг чинь зүгээр нэг тоглоомын ажил биш шүү дээ. Үүнийг анхаарах хэрэгтэй. Ийм ийм зүйлүүдийг харгалзаж үзээд манай намын бүлгээс дүгнэлт гаргаж байгаа юм. Би түүнийг танилцуулж байгаа юм. 


Засгийн газрын бүтэц, бүрэлдэхүүнийг ерөнхийдөө нам, эвслийн улс төрийн явцуу эрх ашгийн үүднээс дарга, сайдын тоог нэмсэн, албан тушаал хуваарилах зарчмаар улс төрийн тодорхой бүлэглэл, хүнд эрх мэдэл олгох зорилгоор боловсруулсан байна.  16 яам, 19 сайдтай байхаар тэдгээр яамдууд аж ахуйн шинж чанартай  зөвшөөрөл, лиценз олгох, ингэснээрээ бизнесийн үйл ажиллагаанд улс төрийн түүний дотор томоохон бизнесийн төлөөллүүд  шууд хутгалдан орох нөхцөлийг бүрдүүлсэн, үр ашиггүй зардал нэмсэн, орон тоо нэмэгдүүлсэн ийм байдалтай болсон байна гэж үзэж байна. 


Хувийн хэвшил, бизнесийн салбартай шууд харьцдаг агентлагиудыг татан буулгаад, чиг үүргийг нь яамдуудад шилжүүлснээр төрөөс хувийн хэвшил, аж ахуйн үйл ажиллагаанд хутгалдан оролцож, чөлөөт зах зээл, шударга өрсөлдөөний зарчмыг алдагдуулах сөрөг үр дагавартай болжээ гэж үзэж байгаа юм. 


Засгийн газрын бүтэц, бүрэлдэхүүнийг шинэчлэн тодорхойлохдоо хуулийн төслүүдийг дутуу боловсруулсан асуудлыг нэг мөр цогцоор нь шийдвэрлээгүй, давхардалтай, зөрчил үүсгэсэн ийм зүйлүүд байгааг анхаарах хэрэгтэй. Засгийн газрын шинэ бүтэц, бүрэлдэхүүн, яамдуудын чиг үүргийг өөрчилж, зарим агентлагийг татан буулгаснаар бүтэц, зохион байгуулалтын өөрчлөлт хийх нэрээр, төрийн албан хаагчдыг хоморголон халах, халаа сэлгээ хийгдэх нөхцөл бүрдэж, төрийн албаны тогтвортой ажиллагаа, залгамж чанар алдагдахаар байна гэж үзэж байна. Үүний тодорхой жишээ бол /Хугацаа дуусав/.


З.Энхболд: Микрофон хаагдсан байгаа. Байнгын хорооны санал, дүгнэлттэй холбогдуулан үг хэлж дууслаа. З, З дууссан учраас дэгээ бариад явъя. З гишүүн эсэргүүцсэн, З гишүүн дэмжсэн гэж хэлээд дууссан. 

Одоо төслүүдийн хэлэлцэх эсэх асуудлаар санал хураая.


Байнгын хороо Засгийн газрын бүтцийн тухай хууль, бүрэлдэхүүний тухай, Засгийн газрын тухай хуульд өөрчлөлт оруулах тухай, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай, холбогдох бусад хуулиудад нэмэлт, өөрчлөлт оруулах тухай  хуулиудыг дэмжиж санал оруулж иржээ. Эдгээр саналуудаар санал хураая.


Эхний санал хураалт 

Төрийн байгуулалтын байнгын хороо Засгийн газрын бүтцийн тухай хуулийн төслийг хэлэлцэх нь зүйтэй гэсэн саналаар санал хураалт явуулъя.


57 гишүүн санал хураалтад оролцож, 44 гишүүн зөвшөөрч, 77,2 хувийн саналаар уг асуудал дэмжигдлээ.


Засгийн газрын бүрэлдэхүүний тухай хуулийн төслийг хэлэлцье. 


Санал хураалтад 57 гишүүн оролцож, 46 гишүүн зөвшөөрч, 80,7 хувийн саналаар дэмжигдлээ. 


Монгол Улсын Засгийн газрын тухай хуульд өөрчлөлт оруулах тухай хуулийн төслийг хэлэлцье. 


Санал хураалтад 55 гишүүн оролцож, 45 гишүүн зөвшөөрч, 81,8 хувийн саналаар дэмжигдлээ. 


Холбогдох бусад хуульд  нэмэлт, өөрчлөлт оруулах тухай 26 хуулийн төслийг хэлэлцэх нь зүйтэй гэсэн саналыг дэмжье.


Санал хураалтад 53 гишүүн оролцож, 43 гишүүн зөвшөөрч, 81,1 хувийн саналаар дэмжигдлээ. 


Төслүүдийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.


Хуралдаан 13 цаг 55 минутад завсарлав. 


З.Энхболд:  Улсын Их Хурлын анхдугаар чуулганы 2012 оны 8 дугаар сарын 16-ны өдрийн үдээс хойших хуралдаан эхэлж байна. 

Өглөөний ирцээр явна. Танхимд орж ирчихээд картаа хийгээгүй гишүүд картаа хийнэ үү. Одоо нэгдсэн хуралдаанаа үргэлжлүүлэн явуулна.


Төрийн байгуулалтын байнгын хороо Засгийн газрын бүтцийн тухай, Засгийн газрын бүрэлдэхүүний тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл болон  холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг явуулж, санал, дүгнэлтээ гаргасан байна.


Уг хуулийн төслүүдийн анхны хэлэлцүүлгийг одоо явуулна. 


Төрийн байгуулалтын байнгын хорооны санал, дүгнэлтийг Улсын Их Хурлын гишүүн Сайханбилэг танилцуулна. Сайханбилэг гишүүнийг индэрт урьж байна.


Ч.Сайханбилэг: Улсын Их Хурлын дарга, эрхэм гишүүд ээ,

 

            Засгийн газрын бүтцийн тухай, Засгийн газрын бүрэлдэхүүний тухай,  Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төслийн хэлэлцэх эсэх асуудлыг нэгдсэн хуралдаанаар 2012 оны 8 дугаар сарын 16-ны өдөр шийдвэрлэж анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

 

Төрийн байгуулалтын байнгын хороо 2012 оны 8 дугаар сарын 16-ны өдрийн хуралдаанаараа дээрх хуулийн төслүүд, тогтоолын төслийн анхны хэлэлцүүлгийг хийж Улсын Их Хурлын нэгдсэн хуралдаанд дараах санал, дүгнэлтийг танилцуулж байна.
Байнгын хорооны хуралдаан дээр Улсын Их Хурлын гишүүдээс  Монгол Улсын Засгийн газрын тухай хуульд өөрчлөлт оруулах тухай хуулийн төсөл, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төсөлтэй холбогдуулж бичгээр гаргасан саналыг хэлэлцэн шийдвэрлэж Байнгын хорооноос гаргасан саналын томъёоллыг эрхэм гишүүдэд хүргэсэн болно.
 

Дээр нэрлэсэн хуулийн төслүүд, тогтоолын төслийн анхны хэлэлцүүлэг хийхийг Байнгын хорооны хуралдаанд оролцсон гишүүдийн олонх дэмжлээ.

 

Засгийн газрын бүтцийн тухай, Засгийн газрын бүрэлдэхүүний тухай хуулийн төслүүдтэй холбогдуулж Улсын Их Хурлын гишүүдээс зарчмын зөрүүтэй санал гаргаагүй бөгөөд Улсын Их Хурлын гишүүн Р.Гончигдорж Улсын Их Хурлын чуулганы хуралдааны дэгийн тухай хуулийн 16.3-т заасан журмын дагуу эдгээр хуулийн төслийг анхны хэлэлцүүлгээр батлах горимын санал гаргасныг хуралдаанд орлцсон гишүүд санал нэгтэй дэмжлээ.

 

            Улсын Их Хурлын эрхэм гишүүд ээ,

 

            Засгийн газрын бүтцийн тухай, Засгийн газрын бүрэлдэхүүний тухай,  Монгол Улсын Засгийн газрын тухай хуульд өөрчлөлт оруулах тухай хуулийн төслүүд, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 

            Анхаарал тавьсанд баярлалаа.

 


З.Энхболд:  Сайханбилэг гишүүнд баярлалаа. Байнгын хорооны санал, дүгнэлттэй холбогдуулан асуулттай гишүүн байна уу?  Бямбацогт гишүүнээр асуултыг тасаллаа.  Бямбацогт гишүүн асууя.

С.Бямбацогт: Баярлалаа. Сая Байнгын хорооны хуралдаанд оролцсон, хоёр асуудал дээр цөөнх болсон.  Тэгсэн цөөнх болсон асуудал маань Байнгын хорооны санал, дүгнэлтэд тусгагдаагүй, санал хураах зарчмын зөрүүтэй саналын томъёололд асуудал маань цөөнх гэж  ороогүй байна.  Бид хуулийг үзлээ. Байнгын хороон дээр энэ асуудлаар маргалдсан юм. Хуулийг үзэхээр Улсын Их Хурлын чуулганы хуралдааны дэгийн тухай хуулийн 21.11-т, Байнгын хороо төслийн анхны хэлэлцүүлгийг явуулах үед гишүүд үг хэлж, санал хураалгах, санал нь олонхийн дэмжлэг аваагүй бол нэгдсэн хуралдаанд зарчмын зөрүүтэй саналаа тайлбарлан, үг хэлж, санал хураалгах хүсэлтээ Байнгын хорооны санал, дүгнэлтэд тусгуулж болно гэсэн нэг заалт байна.


21.14-т,  олонхийн дэмжлэг авсан саналыг Байнгын хорооны санал, дүгнэлт гэж  тооцон, нэгдсэн хуралдаанд оруулах бөгөөд цөөнх болсон гишүүн Байнгын хорооны санал, дүгнэлтэд тэмдэглүүлж, нэгдсэн хуралдаанд үг хэлж, саналаа тайлбарлан, санал хураалгаж болно гэсэн ийм заалт байна. Өөр ямар  нэгэн заалтыг би энэ хуулиас олж харсангүй. Цагаан дээр хараар бичсэн хуулийн заалт байхад яагаад энэ хуулийг хэрэгжүүлэхгүй байна вэ гэж би Байнгын хорооны даргаас асууж байгаа юм. Өөрийнхөөрөө тайлбарладаг, урьд нь явагдаж ирсэн практик тийм байгаа. Олонхи асуудлаа тавьдаг, цөөнх үгээ хэлдэг, саналаа хэлдэг, тэмдэглүүлээд явж байсан практик бий. Бид дандаа асуудалд тэгж хандаж ирсэн, МАН олонх байхдаа.  Ер нь парламент ч гэсэн олонх нь цөөнхөө сонсдог энэ зарчим дээр үйл ажиллагаа явуулдаг.  Олонх нь цөөнхөө хүндэтгэх нь ардчиллын зарчим, ийм байдлаар хуулиа зөрчөөд хүч түрээд яваад байх уу? цагаан дээр хараар бичсэн хуулийг зөрчиж байна.  Дээрээс нь урьд нь явж ирсэн практик жишиг ч гэсэн тийм л байсан. Энэ яагаад мөрдөгдөхгүй болоод эхлэв.  Яагаад цөөнхийн саналуудыг цөөнх гэж тусгасангүй, оруулсангүй вэ? цөөнхийн саналаар санал хураалгах томъёолол нь яагаад байхгүй байна вэ? үүнийг тайлбарлаж өгөөч. Ийм байдлаар асуудалд хандаж болохгүй. Уг нь бид цөөнх болохдоо Ерөнхий сайдыг явуулах боломжийг нь бүрдүүлье. Гарцаагүй эдийн засгийн хөгжлийн бодлого, төлөвлөлт, түүнд хяналт тавих ажил бол энэ Эдийн засгийн хөгжлийн яам байх нь зүйтэй. Гэхдээ ерөнхий чиг үүргийнх байх нь зөв байхаа гэсэн санал тавьж байгаа. Ерөнхий сайд маань ч үүнийг дэмжиж байгаа, энэ зөв өө гэж.  Үүнийг л тавьсан. Нөгөөх нь Жижиг, дунд үйлдвэрийн асуудал байгаа. Салбарын яам нь арай жаахан буруу яаманд харъяалагдсан юм биш үү? Жижиг дунд үйлдвэрийн асуудал, үйлдвэрийнхээ асуудал дотор  орог л дээ гэсэн асуудал тавьсан, энэ маань бас орхигдсон байсан. Энэ хоёр асуудал дээр ярьсан. Цөөнхийн хэлж байгаа үг болгоныг няцаах ёстой, жадлах ёстой, цөөнхийг нухчин дарах ёстой гэсэн ийм хандлагаар асуудалд хандмааргүй байна. Бид зөвд нь зөөлөн байя, бурууд нь бас шүүмжлэлтэй ханддаг байя гэсэн байр суурийг илэрхийлж байгаа.

Цөөнхтэй жаахан хүндэтгэлтэй хандмаар байна. Ийм байдлаар хуулиа зөрчөөд, урьд явж ирсэн практик жишгээ эвдээд, та хэд маань цөөнх байсан, Ардчилсан намынх. Бид дандаа цөөнхдөө байнга хүндэтгэлтэй ханддаг, байнга сонсдог байсан. Яагаад энэ зарчим маань эвдэгдээд байна вэ? яагаад хууль зөрчигдөөд байна вэ? Байнгын хорооны дарга энэ дээр хариулт өгөөч.


З.Энхболд: Бакей дарга хариулах уу?  Бакей дарга


А.Бакей: Цөөнхийг хүндэтгээгүй юм бол байхгүй ээ.  Хамгийн гол нь Байнгын хорооны гишүүн гэдэг чинь тухайн хэлэлцэж байгаа асуудлаар таслах эрхтэй  оролцох ёстой. Та бүхэн албан ёсоор Байнгын хороонд гишүүнээр орж ирээгүй учраас таслах эрхтэй оролцоход хүндрэлтэй байгаа юм. Энэ асуудлаар манай Баярцогт гишүүн нэмэлт тайлбар өгөөч.


З.Энхболд: Баярцогт гишүүн тайлбарлая. Байнгын хорооны гишүүн


С.Баярцогт: Бямбацогт гишүүний асуултад тайлбарлая. Та сая хууль ярьсан. Хуулийн заалтыг харж байгаад би хэлье. Улсын Их Хурлын чуулганы дэгийн тухай хуулийн  21.7-д, төслийг холбогдох Байнгын хорооны хуралдаанаар хэлэлцэх үед түүнд харъяалагдсан гишүүд таслах эрхтэй оролцоно гээд заачихсан юм. Тэгэхээр та бол Төрийн байгуулалтын байнгын хорооны гишүүн биш байгаа учраас та таслах эрхтэй оролцох эрхгүй. Хуучин энэ 21.8 гээд хуучин заалт байсан юм. Тухайн Байнгын хороонд харъяалагддаггүй гишүүн хэлэлцэж байгаа асуудлаар бичгээр урьдчилан томъёолсон санал гаргасан бол зөвхөн өөрийнх нь томъёолсон асуудлыг хураахад таслах эрхтэй оролцоно гэж байсныг  энэ 2010 оны 12 дугаар сарын 30-ны өдрийн  шинэ хуулиар хүчингүй болгосон юм. Тэгэхээр таны ярьж байгаа зүйл яг хуулийн дагуу явагдаж байгаа. Тийм учраас та ингэж ярьж болохгүй гэдгийг хэлэх байна. Баярлалаа.

З.Энхболд: Байнгын хорооны санал, дүгнэлттэй холбогдуулан асуух асуулт дууслаа. 


Одоо зарчмын зөрүүтэй саналаар санал хураая. Саналын томъёоллыг та бүхэнд тараасан байгаа. 


Төрийн байгуулалтын байнгын хорооны дэмжсэн саналуудаар санал хураалт явуулъя. 


1.  Улсын Их Хурлын гишүүн Д.Эрдэнэбат, Н.Батцэрэг нарын гаргасан, Төслийн 1 дүгээр зүйлийн 2 дахь хэсгийн Ерөнхий сайдын эрхлэх асуудлын хүрээнээс “-төрийн болон орон нутгийн өмчийн хөрөнгөөр бараа, ажил, үйлчилгээ худалдан авах асуудал” гэснийг хасч, мөн зүйлийн 3 дахь хэсгийн Монгол Улсын Шадар сайдын эрхлэх асуудлын хүрээнд нэмэх гэсэн саналыг дэмжье.

Нямдорж гишүүний микрофоныг нээе.


Ц.Нямдорж: Энэ нэгдүгээр санал хураах гэж байгаа асуудал чинь 16-тайгаа хоорондоо зөрчилдөөд байна. Тендер Ерөнхий сайд дээр байсныг Шадар сайд дээр болгоё гэж Батцэрэг санал гаргаад, түүнийг нь дэмжсэн атлаа 16 дээр Сангийн сайдын эрхлэх асуудлын хүрээнд байна гэж Баярцогт санал гаргаад, бас дэмжигдчихээд, ингээд наад тендер чинь хоёр газар тэлэгдчихээд байна. Үүнийгээ яах гэж байна вэ? Нэг дээр нь л байх ёстой биз дээ. Ийм замбараагүй юм байж болохгүй шүү дээ.


Наад бодлого хэрэгжүүлдэг агентлагийн асуудал шүү дээ. Агентлаг бодлого боловсруулна гэж байхгүй шүү дээ. 


З.Энхболд: Бакей дарга хариулъя. 


А.Бакей: Төрийн байгуулалтын байнгын хорооны хуралдаан дээр яг энэ асуудлаар зарчмын зөрүүтэй хоёр янзын санал гарч ирсэн нь үнэн. Тэгэхдээ энэ үгийн илэрхийллийг бид нар зөв ойлгох хэрэгтэй. Засгийн газрын яамдын эрхлэх асуудлыг зарим нь асуудал гээд, зарим нь бол бодлого гэж төгссөн байгаа. Ихэнх асуудлыг. Тэгэхээр асуудал гэдэг нь илүү хэрэгжүүлэх үйл ажиллагааг ойлгож байна гэж ойлгож байна. Энэ нь болохоор агентлагид буюу Шадар сайдын эрхлэх асуудлын хүрээнд харъяалагдахаар, бодлогыг нь болохоор Сангийн яам тодорхойлох байдлаар ойлгож болно гэж манай Байнгын хороон дээр ингэж л яригдсан.


Бодлогыг нь тодорхойлчихоод, агентлаг нь хэрэгжүүлнэ.


З.Энхболд: Нямдорж гишүүний асуултад хариулж дууслаа. Гончигдорж гишүүн редакцийнхаа саналыг микрофонд хэлээтэх дээ.


Р.Гончигдорж: Баярлалаа. Нямдорж сайдын хэлж байгаад агуулга гарч ирж байгаа юм. Яагаад гэвэл худалдан авах асуудал гэхээр өргөн хүрээтэй явчихаад, энэ дээр ерөөсөө төрийн өмчөөр бараа ажил, үйлчилгээ худалдан авах ажиллагаа гэж. Ажиллагааг нь бол энд эрхэлсэн. Тэр ажиллагаагаа худалдан авах ажиллагааны газар гэсэн Засгийн газрын хэрэгжүүлэгч агентлагаар хэрэгжүүлнэ. Угаасаа агентлагийн нэр нь ч гэсэн худалдан авах ажиллагааны газар гэж байгаа юм. Тийм учраас үүнийг  найруулгынх нь хувьд асуудал гэдгийг ажиллагаа гэж солиод, тэгээд энэ ажиллагаа нь хэрэгжүүлэгч агентлагаараа дамжаад хийгдэнэ. Энэ бол хэрэгжүүлэх ажиллагаа, тэр нь бол Ерөнхий сайдаас Шадар сайд руу харъяалагдана. Харин хөрөнгө бараа, ажил үйлчилгээ худалдан авах энэ бодлого нь хуулийн дагуу, шинэ хуулийг бид нар баталчихсан шүү дээ. Түүний дагуу тэр бодлогын асуудал нь Сангийн яамандаа харъяалагдаж байгаа.


З.Энхболд: Асуудал гэдгийг ажиллагаа гэдгээр сольё гэдэг бол хоёрдугаар хэлэлцүүлэг дээр засах боломжтой. Одоо бол тараасан саналаараа санал хураагаад энэ угаасаа хоёрдугаар хэлэлцүүлэгтэй асуудал байгаа. Тэр үедээ  редакцийн засвар хийж оруулж ирж болно. Нямдорж гишүүн 


Ц.Нямдорж: Би ажил төрлийг нь л бодож байна л даа. Энэ чинь  Дунд өмчлөлийн  орон сууцны талбай шиг юм болж байна. Тендерийн байгууллага гэж байгуулна гээд байгаа юм. Одоо нэг талаас нь Сангийн сайд би ажиллагааг  нь хариуцна гэж зулгаадаг, нөгөө талаас нь би бодлогыг нь хариуцна гэж Шадар сайд зулгаадаг, ингээд үүний хооронд ажил хохирдог ийм юм болно.  Хоёрын хооронд ийм юм битгий хийгээч ээ. Хоёрдугаар хэлэлцүүлэг дээрээ үүнийгээ ойлголцоод нэгэнд нь энэ асуудлаа хариуцуулаад дуусга. Ингэж болохгүй шүү дээ. Шадар сайд чинь бусад сайдаа захирдаг сайд бишээ. Ерөнхий сайд байхгүй хооронд түр орлодог, тэгээд яг өөрт нь хариуцуулсан асуудлыг хариуцдаг ийм л сайд шүү дээ. Алтанхуяг сайд яг түүнийг л хийж байсан шүү дээ. Тэгэхээр энэ асуудлаа нөхдүүд минь будлиангүйгээр нэг сайдад нь хариуцуулаад, би бол  Сангийн яаманд байх нь зохистой гэж боддог хүн. Ерөөсөө хийх ажил нь тэр.  Тийм учраас хоёрдугаар хэлэлцүүлгийн үед үүнийгээ засаад оруулаад ирээ.


З.Энхболд: Санал хураалт явуулъя. Түрүүчийн миний уншсанаар хоёрдугаар хэлэлцүүлэг дээр редакцийн санал байгаа бол түүнийгээ засч оруулж ирье.


Санал хураалт эхэлж байна.


Санал хураалтад 53  гишүүн оролцож, 45 гишүүн зөвшөөрч, 84,9 хувийн саналаар дэмжигдлээ. 

2. Улсын Их Хурлын гишүүн Д.Эрдэнэбат, Н.Батцэрэг нарын гаргасан,  Төслийн 1 дүгээр зүйлийн 3 дахь хэсгийн Хууль зүйн сайдын эрхлэх асуудлын хүрээнээс  “-оюуны өмч, патент, зохиогчийн эрхийн асуудал;” гэснийг хасч,  Шадар сайдын эрхлэх асуудлын хүрээнд нэмэх гэсэн саналыг дэмжье.
 
Санал хураалт эхэлж байна.


Санал хураалтад 53  гишүүн оролцож, 41 гишүүн зөвшөөрч, 77,4 хувийн саналаар дэмжигдлээ. 

 
3. Улсын Их Хурлын гишүүн Д.Эрдэнэбат, Н.Батцэрэг нарын гаргасан,    Төслийн 1 дүгээр зүйлийн 3 дахь хэсгийн Шадар сайдын эрхлэх асуудлын хүрээнээс “-чөлөөт бүсийн хөгжлийн асуудал;” гэснийг хасч, Эдийн засгийн хөгжлийн сайдын эрхлэх асуудлын хүрээнд нэмэх  гэсэн саналыг дэмжье.
 
Санал хураалт эхэлж байна.


Санал хураалтад 53  гишүүн оролцож, 48 гишүүн зөвшөөрч, 90,6 хувийн саналаар дэмжигдлээ. 

4. Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Уул уурхайн сайдын эрхлэх асуудлын хүрээнээс “-түлшний хангамж, нөөцийн бодлого, зохицуулалт;” гэснийг хасч, Эрчим хүчний сайдын эрхлэх асуудлын хүрээнд “-түлш /эрчим хүчний нүүрс/ -ний хангамж, нөөцийн бодлого, зохицуулалт” гэж нэмэх гэсэн саналыг дэмжье.
 
Санал хураалт эхэлж байна.


Санал хураалтад 53  гишүүн оролцож, 49 гишүүн зөвшөөрч, 92,5 хувийн саналаар дэмжигдлээ. 

5. Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Уул уурхайн сайдын эрхлэх асуудлын хүрээн дэх “-газрын тосны талаархи бодлого;” гэснийг “-газрын тос, газрын тосны бүтээгдэхүүн болон түүний нөөцийн талаархи бодлого;” гэж өөрчлөх гэсэн саналыг дэмжье.
 
Санал хураалт эхэлж байна.


Санал хураалтад 53  гишүүн оролцож, 50 гишүүн зөвшөөрч, 94,3 хувийн саналаар дэмжигдлээ. 

6.  Улсын Их Хурлын гишүүн Д.Эрдэнэбат, Н.Батцэрэг нарын гаргасан,  Төслийн 1 дүгээр зүйлийн 3 дахь хэсгийн Ерөнхий сайдын эрхлэх асуудлын хүрээн дэх “-газар зохион байгуулалтын бодлого;” гэснийг “-газар зохион байгуулалт болон усны нэгдсэн бодлого;” гэж өөрчлөх гэсэн саналыг дэмжье.
 
Санал хураалт эхэлж байна.


Санал хураалтад 53  гишүүн оролцож, 47 гишүүн зөвшөөрч, 88,7 хувийн саналаар дэмжигдлээ. 
 
7. Улсын Их Хурлын гишүүн Д.Эрдэнэбат, Н.Батцэрэг нарын гаргасан,    Төслийн 1 дүгээр зүйлийн 3 дахь хэсгийн Хүн амын хөгжил, нийгмийн хамгааллын сайдын эрхлэх асуудлын хүрээнд дэх “-хүүхэд, залуучууд, эмэгтэйчүүд болон ахмадын хөгжлийн асуудал” гэснийг “-хүүхэд, залуучууд, эмэгтэйчүүд, ахмадын болон гэр бүлийн хөгжлийн асуудал” гэж өөрчлөх гэсэн саналыг дэмжье.
 
Санал хураалт эхэлж байна.


Санал хураалтад 53  гишүүн оролцож, 49 гишүүн зөвшөөрч, 92,5 хувийн саналаар дэмжигдлээ. 

8.  Улсын Их Хурлын гишүүн Д.Эрдэнэбат, Н.Батцэрэг нарын гаргасан,  Төслийн 1 дүгээр зүйлийн 3 дахь хэсгийн Гадаадын харилцааны сайдын эрхлэх асуудлын хүрээнд “-гадаад сурталчилгаа” гэж нэмэх гэсэн саналыг дэмжье.
 
Санал хураалт эхэлж байна.


Санал хураалтад 53  гишүүн оролцож, 51 гишүүн зөвшөөрч, 96,2 хувийн саналаар дэмжигдлээ. 

9. Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Барилга, хот байгуулалтын сайдын эрхлэх асуудлын хүрээн дэх “-геодези, зураг зүйн асуудал” гэснийг “газрын харилцаа, геодези, зураг зүйн асуудал” гэж өөрчлөх гэсэн саналыг дэмжье.

Нямдорж гишүүн асуултаа асууя.
Ц.Нямдорж: Байнгын хороо цаашдынхаа ажлын юмыг бодмоор юм. Санал гаргаж байгаа гишүүд нь ч гэсэн тэр. 6 дээр чинь Ерөнхий сайдын эрхлэх асуудлын хүрээнд  газар зохион байгуулалт, усны бодлого гэж орж ирээд, 9 дээр чинь газрын харилцаа болоод  тэгээд бүр сүүлд нь  13 дээр очоод, Ерөнхий сайдад дахиад Жендерийн асуудал өгөөд, ерөнхийдөө Монгол Улсын Ерөнхий сайд Өвөрмонголын түрүүлдэг бөхчүүд баахан хадагтай барилддаг шүү дээ, ийм юм болгоод хаячихаж байна. Үүнийгээ бодооч дээ та нар. Ерөнхий сайдад хоёрын хооронд ийм дайвар юм өгч, ажил эзэнгүйдүүлдгээ болих хэрэгтэй, маш хүнд ажил шүү дээ. Өдөр, шөнөгүй уулзалт, ажил, тэгээд дээр нь хадагтай бөх шиг баахан хэрэггүй юм хариуцуулаад, сайдтай нь давхардуулчихдаг. Энэ чинь газар зохион байгуулалт, газрын харилцааны асуудал бол нэг л сайдын ажлын эрхлэх хүрээний асуудал шүү дээ. Тэр сайд чинь Ерөнхий сайдынхаа өмнө асуудлаа хариуцдаг шүү дээ. Энэ Жендерийн асуудал ч ялгаагүй. Энэ бүх юмаа та бүхэн хоёрдугаар хэлэлцүүлгийн үедээ бодчихмоор юм.

Ер нь нэг ажлыг хоёр хүнд хариуцуулах бол тэгээд л дунд нь эзэнгүй гэсэн үг. Үнэнийг хэлэхэд Ерөнхий сайд дээр орж цаг авах хэцүү шүү дээ, сайд нар нь хүртэл. Одоо тэгээд баахан ийм асуудлууд хариуцуулж өгөөд, нөгөө ажил нь эзэнгүйдээд, Ерөнхий сайдыг хүлээсэн баахан хүн л сууж байдаг шүү дээ. Үүнийгээ та бүхэн бодож үзээрэй. Ерөнхийдөө хоёр бүлгийн удирдлага нь санал гаргачихсан учраас дэмжигдэх юм байна, тэгж ойлгогдож байна. Тэгэхдээ энэ чинь эргээд ажлыг эзэнгүйдүүлээд, хортой болгож байна шүү гэдгийг бодоорой.


З.Энхболд: Бакей дарга хариулах уу? 


А.Бакей: Монгол Улсын газрын нэгдмэл сан гэдэг чинь өөрөө нэгдмэл байгаа. Газрын нэгдмэл сангийн газрын нэг төрлийн ангиллаас нөгөө ангилалд шилжихдээ заавал Засгийн газрын шийдвэрээр шилждэг. Жишээлбэл, бэлчээрийн зориулалттай газраас уул уурхайн зориулалттай газар шилжихэд, тэгэхээр энд Ерөнхий сайдад газрын асуудлыг хариуцуулж байгаа нь ерөнхий бодлогыг нь зангидаж хариуцна гэсэн утгаар орж байгаа. 


Нөгөө геодези, зураг зүйн газар гэдэг нь ерөнхийдөө газартай холбоотой асуудлыг хэрэгжүүлэгч агентлагийн хувьд нэрийг нь л өөрчилж байгаа асуудал болохоос  нэг нь хэрэгжүүлэх, нөгөө дэх нь бодлогыг ерөнхийд нь зангидаж авч явах юмаа гэсэн ийм утгаар л оруулж байгаа. Ер нь газар их замбараагүй болсон байгаа шүү дээ. Салбар, салбарын сайдууд өөр өөрсдийнхөөр газрыг хамаагүй хуваарилаад, эндээсээ газрын нэгдмэл бодлого алдагдаж байгаа, улсын хэмжээнд. Тэр утгаар Ерөнхий сайдын ерөнхий чиг үүрэгт  бодлого нь байх ёстой гэсэн  ийм утгаар л оруулсан.

З.Энхболд: 9 дүгээр асуудлаар санал хураалт явуулъя.

   
Санал хураалтад 53  гишүүн оролцож, 41 гишүүн зөвшөөрч, 77,4 хувийн саналаар дэмжигдлээ. 

10. Улсын Их Хурлын гишүүн Д.Эрдэнэбат, Н.Батцэрэг нарын гаргасан,    Төслийн 1 дүгээр зйлийн 3 дахь хэсгийн Хүн амын хөгжил, нийгмийн хамгааллын сайдын эрхлэх асуудлын хүрээнд “-хөгжлийн бэрхшээлтэй иргэдийн хөгжлийн асуудал” гэж нэмэх гэсэн саналыг дэмжье.
 
Санал хураалт эхэлж байна.


Санал хураалтад 55  гишүүн оролцож, 46 гишүүн зөвшөөрч, 83,6 хувийн саналаар дэмжигдлээ. 

11.  Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Эдийн засгийн хөгжлийн сайдын эрхлэх асуудлын хүрээнд “-концесс, төр, хувийн хэвшлийн түншлэлийн бодлого” гэж нэмэх гэсэн саналыг дэмжье.
 
Санал хураалт эхэлж байна.


Санал хураалтад 55  гишүүн оролцож, 48 гишүүн зөвшөөрч, 87,3 хувийн саналаар дэмжигдлээ. 

12.  Улсын Их Хурлын гишүүн Д.Эрдэнэбат, Н.Батцэрэг нарын гаргасан,   Төслийн 1 дүгээр зүйлийн 3 дахь хэсгийн Сангийн сайдын эрхлэх асуудлын хүрээнд “-төсвийн хөрөнгө оруулалтын санхүүжилтийн бодлого” гэж нэмэх гэсэн саналыг дэмжье.
 
Санал хураалт эхэлж байна.


Санал хураалтад 55  гишүүн оролцож, 47 гишүүн зөвшөөрч, 85,5 хувийн саналаар дэмжигдлээ.  Хаянхярваа гишүүн

Д.Хаянхярваа: Энд би нэрэн дээр нь асуух гээд байгаа юм. Төсвийн хөрөнгө оруулалтын санхүүжилтийн бодлого гэдэг чинь ямар нэр вэ? санхүүжилтийн бодлого гэдэг юм байдаг билүү? Хөрөнгө оруулалтын бодлого гэснээрээ явах юм биш үү? 


З.Энхболд: Байнгын хорооноос Бакей дарга


А.Бакей: Ер нь бол хөрөнгө оруулалтын бодлого, хөрөнгө оруулалтын санхүүжилтийн бодлого гэдэг мэдээж санхүүжилтийн бодлого гэхээр эх үүсвэрийг нь илүү тодорхой тусгаж байгаа ойлголт гэж бодож байгаа. Тийм учраас Сангийн яамны гол үүрэг нь орлого олох, бас түүгээр санхүүжүүлэх эх үүсвэрээ бүрдүүлэх асуудал Сангийн яамны гол бодлого учраас харин ч энэ бол их оновчтой болсон байна гэж бодож байна.


З.Энхболд: 13. Улсын Их Хурлын гишүүн Д.Эрдэнэбат, Н.Батцэрэг нарын гаргасан,    Төслийн 1 дүгээр зүйлийн 3 дахь хэсгийн Хүн амын хөгжил, нийгмийн хамгааллын сайдын эрхлэх асуудлын хүрээнээс “-жендерийн хөгжлийн асуудал” гэснийг хасч Ерөнхий сайдын эрхлэх асуудлын хүрээнд нэмэх гэсэн саналыг дэмжье. Дэмбэрэл гишүүн


Д.Дэмбэрэл: Жендерийн хуулийн хэрэгжилтийн асуудлыг тэр Хүн ам, хөгжил нийгмийн хамгааллын сайд нь хариуцаад явах байлгүй дээ.  Хуулиараа бодлого нь гарчихсан. Одоо бодлого гэсэн юмыг Жендерийн хөгжлийн асуудал гэсэн юмыг Ерөнхий сайд хариуцна гээд, ач холбогдол байгаа юм уу? тэртэй, тэргүй Ерөнхий сайд олон зүйл хариуцаж байгаа. Тэр яамныхаа сайдаар дамжуулаад хууль хэрэгжүүлж байгаа яамандаа энэ нь байж болдоггүй юм уу? би үүнийг илүүц юм гэж үзэж байна.

З.Энхболд: Санал гаргасан гишүүн Эрдэнэбат хариулъя. 

Д.Эрдэнэбат: Жендертэй холбоотой асуудлаар уг нь бид нар Нийгмийн хамгааллын яам руу хийсэн юм.  Тэгээд Улсын Их Хурал дахь эмэгтэйчүүдийн төлөөллөөс манай эмэгтэй гишүүд нэг асуудал ярьсан. Ер нь бол төрийн бодлогод  эмэгтэйчүүдийн жендерийн асуудлыг нэлээн  тод тавих, бодлогын хүрээнд оруулж ирэх цаг нь болсон гэдэг асуудлаар санал оруулж ирсэн. Бид үүнийг зарчмын хувьд зөв гэж үзсэн. Ер нь бол жендерийн асуудлыг бодлогын хэмжээнд оруулж ирж байлгах ёстой юм байна, нэгдүгээрт. Хоёрдугаарт, манай эмэгтэйчүүдийн тавьсан асуудал юу вэ гэхээр Их Хуралд байгаа эмэгтэйчүүдийн өөрсдийн гаргасан санал. Нийт эмэгтэйчүүдээ төлөөлж байгаагийн хувьд энэ асуудал нь өөрөө Ерөнхий сайдын дэргэд байгаад асуудал, бодлогын хэмжээнд ойрхон хэрэгжиж байх юм бол энэ Монголын бүсгүйчүүдэд хэрэгтэй юм гэдэг саналыг л эрчүүд дэмжсэн. Тийм учраас энэ бол зарчмын хувьд зөв санал гэж ойлгож байгаа.

Өмнө нь ч гэсэн ийм байсан юм билээ, тэгээд энэ бодлогын хувьд өөрчлөгдөх ёсгүй гэсэн энэ асуудлыг ярьсан байгаа. Баярлалаа.


З.Энхболд: 13 дугаар саналаар санал хураая.

Санал хураалтад 55  гишүүн оролцож, 42 гишүүн зөвшөөрч, 76,4 хувийн саналаар дэмжигдлээ. 

14.  Улсын Их Хурлын гишүүн С.Дэмбэрэлийн гаргасан,   Төслийн 1 дүгээр зүйлийн 3 дахь хэсгийн Байгаль орчин, ногоон хөгжлийн сайдын эрхлэх асуудлын хүрээнд “-ногоон хөгжлийн бодлого” гэж нэмэх гэсэн саналыг дэмжье.
 
Санал хураалт эхэлж байна.


Санал хураалтад 55  гишүүн оролцож, 44 гишүүн зөвшөөрч, 80,0 хувийн саналаар дэмжигдлээ. 

15.   Улсын Их Хурлын гишүүн С.Дэмбэрэлийн гаргасан,    Төслийн 1 дүгээр зүйлийн 2 дахь хэсгийн Ерөнхий сайдын эрхлэх асуудлын хүрээн дэх “улсын хөгжлийн бодлого” гэснийг “улсын тогтвортой хөгжлийн бодлого” гэж өөрчлөх гэсэн саналыг дэмжье.
 
Санал хураалт эхэлж байна.


Санал хураалтад 55  гишүүн оролцож, 43 гишүүн зөвшөөрч, 78,2 хувийн саналаар дэмжигдлээ. 

16.  Улсын Их Хурлын гишүүн С.Баярцогтын гаргасан, Төслийн 1 дүгээр зүйлийн 3 дахь хэсгийн Сангийн сайдын эрхлэх асуудлын хүрээнд “төрийн болон орон нутгийн өмчийн хөрөнгөөр бараа, ажил үйлчилгээ худалдан авах бодлого” гэж нэмэх гэсэн саналыг дэмжье.
 
Санал хураалт эхэлж байна.


Санал хураалтад 54  гишүүн оролцож, 40 гишүүн зөвшөөрч, 74,1 хувийн саналаар дэмжигдлээ. 


Төрийн байгуулалтын хорооноос гаргасан дэмжсэн саналуудаар санал хураалт явуулж дууслаа.

Төрийн байгуулалтын байнгын хороо дэмжээгүй санал:
 1.     Улсын Их Хурлын гишүүн С.Бямбацогт, Я.Содбаатар, А.Тлейхан нарын гаргасан, Хөдөлмөрийн сайдын эрхлэх асуудал доторх “жижиг, дунд үйлдвэрийн хөгжлийн асуудал”-ыг Үйлдвэр, хөдөө аж, ахуйн сайдын эрхлэх асуудалд оруулах.
Бямбацогт гишүүн саналаа тайлбарлая.

С.Бямбацогт: Саналаа тайлбарлахын өмнө  сая Баярцогт гишүүний хэлж байгаа тайлбар, өөр хуулийн тайлбарыг өөр байдлаар тайлбарлаад байна. Таны хэлж байгаа чинь Байнгын хорооны хуралдаанд таслах эрхтэй оролцох гэсэн асуудал яриад байна. Байнгын хорооны хуралдаанд тухайн Байнгын хороонд харъяаллагддаг  болон харъяалагддаггүй гишүүд үг хэлж, асуулт асуух, санал хураалгах эрх нь нээлттэй.  Таслах эрхтэй гишүүн нь цөөнх болж болдог, таслах эрхгүй гишүүн нь цөөнх болж болохгүй гэсэн хуулийн заалт энэ хуульд ерөөсөө байхгүй байгаа юм. Энд чинь Байнгын хорооны гишүүд гэж байгаа болохоос таслах эрхтэй гишүүн, таслах эрхгүй гишүүн гэж байхгүй байгаа. Ингэж хуулийг буруу тайлбарламааргүй байна шүү, та үүнийг анхаараач ээ. Ийм байдлаар асуудлыг битгий шийдэж яваач ээ. Цөөнхдөө бид хүндэтгэлтэй л ханддаг байсан, хууль дээр ингээд л бичсэн байна. Үүгээр л асуудал шийдэгдээд явж байгаа. Одоо яахав болохгүй бол Үндсэн хуулийн цэц гээд асуудлыг бас шийддэг газар байх байлгүй дээ. Ийм байдлаар хуулиа буруу тайлбарлаж явмааргүй байна шүү гэдгийг хэлчихмээр байна.

Жижиг, дунд үйлдвэр чинь ерөөсөө үйлдвэрийн л асуудал. Ажлын байрыг бий болгох, ажилгүйдлийг бууруулах гэсэн бодлого байж болно. Ажилгүйдлийг бууруулах гэж байгаа нэрээр бид нар Жижиг, дунд үйлдвэрийн асуудлыг Хөдөлмөрийн сайдад харъяалуулж байгаа нь агуулгын хувьд буруу байх. Тийм болохоор бид нар жижиг, дунд үйлдвэрийн асуудлыг үйлдвэр хариуцсан сайдад нь өгье. Жижиг, дунд үйлдвэр, хөнгөн, хүнд үйлдвэр гээд бүхий л үйлдвэрүүдийн асуудал энд явах ёстой. Энэ үүднээс асуудлыг тавьсан юм. Та бүхэн анхаараарай гэж хэлье.

 З.Энхболд: Хөдөлмөрийн сайдын эрхлэх асуудал доторх “жижиг, дунд үйлдвэрийн хөгжлийн асуудал”-ыг Үйлдвэр, хөдөө аж, ахуйн сайдын эрхлэх асуудалд оруулах гэсэн гишүүдийн гаргасан саналыг Төрийн байгуулалтын байнгын хороо дэмжээгүй саналаар санал хураалт явуулъя.

Санал хураалтад  54 гишүүн оролцож, 37 гишүүн зөвшөөрч, 68,5 хувийн саналаар Төрийн байгуулалтын байнгын хорооны санал дэмжигдэж, гишүүдийн санал дэмжлэг авсангүй.

 2.   Улсын Их Хурлын гишүүн С.Бямбацогт, Я.Содбаатар, Н.Энхболд нарын гаргасан, Төрийн өмчийн хороог Шадар сайдын эрхлэх асуудлын хүрээнд багтаах гэсэн Төрийн байгуулалтын байнгын хорооны дэмжээгүй саналаар санал хураая.
Дэмжээгүй саналыг дэмжье.
Санал хураалтад  55 гишүүн оролцож, 34 гишүүн зөвшөөрч, 61,8 хувийн саналаар Төрийн байгуулалтын байнгын хорооны санал дэмжигдэж, гишүүдийн санал дэмжлэг авсангүй.

3.   Улсын Их Хурлын гишүүн С.Бямбацогт, Я.Содбаатар, Н.Энхболд нарын гаргасан,  Хууль зүйн яамыг Хууль зүй, дотоод хэргийн яам гэж нэрлэх гэсэн Төрийн байгуулалтын байнгын хорооны дэмжээгүй саналыг дэмжье.

Санал хураалтад  55 гишүүн оролцож, 36 гишүүн зөвшөөрч, 65,5 хувийн саналаар Төрийн байгуулалтын байнгын хорооны санал дэмжигдэж, гишүүдийн санал дэмжигдсэнгүй.
4.   Улсын Их Хурлын гишүүн С.Бямбацогт, Я.Содбаатар, Н.Энхболд нарын гаргасан,  Эдийн засаг, хөгжлийн яамыг ерөнхий чиг үүргийн яам болгох гэсэн Төрийн байгуулалтын байнгын хорооны дэмжээгүй саналаар санал хураая.

Дэмжээгүй саналыг дэмжье.
Санал хураалтад  55 гишүүн оролцож, 28 гишүүн зөвшөөрч, 50,9 хувийн саналаар Төрийн байгуулалтын байнгын хорооны санал дэмжигдэж, гишүүдийн санал дэмжлэг авсангүй.

5. Улсын Их Хурлын гишүүн Ц.Даваасүрэн, Д.Оюунхорол нарын гаргасан, Мэргэжлийн сургалт, үйлдвэрлэлийн төвийн тогтолцоог хөгжүүлэх асуудлыг  Боловсрол, шинжлэх ухааны сайдын эрхлэх асуудлын хүрээнд оруулах.

Д.Оюунхорол: Баярлалаа. Би Мэргэжлийн боловсролын тухай хуулийг 2009 онд батлахдаа Монгол Улсад мэргэжлийн боловсролын тогтолцоог шинээр бий болгосон юм. Бидний хуучин нэрлэж заншсанаар Мэргэжлийн сургалт, үйлдвэрлэлийн төв ТМС гэж байсныг байхгүй болгоод сүүлийн 2О жил Монгол Улсад мэргэжилтэй ажилтан бэлтгэх тогтолцоо өөрөө байхгүй болсон байсан юм. Үүнийг сэргээхийн тулд  энэ хуулийг батлуулсан. Өнөөдөр ямар ч байсан жилдээ 8000 орчим хүүхдүүд мэргэжлийн сургалт үйлдвэрлэлийн төвийг төгсөөд ажлын байраар 70 хувь нь хангагддаг. Өнөөдөр 55 мэргэжлийн боловсролын сургалтын төв байгаа. Тэнд ойролцоогоор төрийн өмчийн 22, мэргэжлийн сургалт, хувийн хэвшлийн 10, тэгээд бусад үйл ажиллагаа явуулж байгаа мэргэжлийн сургалтын байгууллагууд байдаг юм. Шаталсан хэлбэртэй их, дээд сургуулиудын дэргэд байдаг мэргэжлийн сургалтын төв гээд, энд ойролцоогоор 1300-аад багш ажилладаг. Тэгэхээр үүнийг өнөөдөр Боловсролын салбараас салгаж авч үзэх нь үнэхээр боломжгүй юм. Энэ бол боловсролын салбарын нэг дэд хэсэг, мэргэжлийн сургалт, үйлдвэрлэлийн төв гэдэг бол. Энэ утгаар нь өнөөдөр Мэргэжлийн сургалт үйлдвэрлэлийн төвийг байлгаж өгөөч ээ. Өнөөдөр үнэхээр эдийн засгийг хөгжлийн тухай бид яръя гэж бодож байгаа бол энэ асуудлаа илүү хүний хөгжилд хувь нэмэр оруулж, бид нар нийгэм, эдийн засгийн амьдралд хүн бүрийн оролцоог нэмэгдүүлье гэж бодож байгаа бол үүнийг хэвээр нь байлгаж өгөөч гэсэн ийм саналтай байна.
Нөгөө талаас өнөөдөр эдийн засгаа хөдөлгөж, эргэлтэд оруулъя гэж би Ерөнхий сайдыг нэлээн их тодорхой саналуудыг тавьж байна. Асуудлыг эзэнтэй болгоё гэж та ярьж байна. Тийм бол салбараа мэддэг, чиглэлээ мэддэг хүний нөөцийн бодлогодоо илүү анхаарах хэрэгтэй. Тийм учраас Монголдоо эзэн шиг эзэн байж, ажил мэргэжлээ хийж чаддаг тийм тогтолцоог бий болгохын тулд мэргэжлийн сургалт, үйлдвэрлэлийн төвийг яаманд нь байлгаач гэсэн ийм саналтай байна. Өнөөдөр гаднаас хэрэгжүүлж байгаа том төсөл хөтөлбөрүүд тус тусдаа хүний нөөцийн бодлогоо хэрэгжүүлээд гаднаас бид өнөөдөр ажиллах хүчнийг импортолж байна. Үүнийг Монголчууд дургүй хүлээж авч байгаа. Тийм учраас өнөөдөр болж өгвөл залуучууд маань монголдоо ажиллах хүчнийхээ нөөцийг бэлдэхийн тулд үнэхээр мэргэжлийн түвшинд бэлтгэх шаардлага байгаа. Түүнээс бид нар өнөөдөр энд ажил олголтын тухай асуудлыг яриагүй. Мэдээж ингэхийн тулд энэ хуульд оруулсан их том заалт байдаг. Үүнийг би уншиж үзээсэй гэж бодож байгаа юм.  Худалдаа аж үйлдвэрийн танхим, ажил эрхлэгчдийн ашгийг хамгаалах үйлдвэрчний байгууллага, ажил олгогч, мөн төрийн бус байгууллагуудын төлөөллийг  оролцуулсан мэргэжлийн боловсрол, сургалтыг хөгжүүлэх нийгмийн зөвшилцлийн санамж бичиг гэж байдаг юм. Энэ санамж бичигт энэ байгууллагууд оролцсон дундын зөвлөл байгуулагдсан байдаг. Магадгүй энэ дээрээ үндэслээд Ерөнхий сайдын дэргэд эсхүл байлгаж болно. Ер нь үүнийг байгуулахаас эхлээд хоёр яам булаацалдаад байсан юм. Одоо бол миний ойлгож байгаагаар хүний нөөцөө, боловсон хүчний бодлогоо ажиллах хүчнийхээ нөөц ресурсыг авч үзье гэж бодож байгаа бол бараг Ерөнхий сайдын дэргэд энэ агентлагиа авч болно. Уг нь ёолкны чимэглэл шиг  болгохгүй байх нь зөв байх л даа. Гэхдээ сайн болгоё гэж бодож байвал бас ийм байдлаар бүтцийг нь бий болгоод шуурхай үйлчилгээ явуулдаг байх нь илүү зөв юм гэж бодож байгаа юм.

Тийм учраас энэ асуудалд илүү анхаараач. Өнөөдөр Монголд хэрэгжиж байгаа том төслүүд дээр гадныхныг импортолж, ажиллах хүчнээ авч байгааг бид нар нуухгүй мэдэж байгаа. Дахиад ийм зүйлийг бас байлгахгүй баймаар байна. Нөгөө талаас хариуцлагатай, өрсөлдөх чадвартай, мэргэжилтэй, боловсролтой тийм залуучуудыг бид нар бэлтгэхэд илүү анхаарах шаардлагатай байгаа учраас энэ асуудлыг эргэж хараач. Ер нь тасралтгүй боловсролын тухай асуудлыг дэлхий нийтээрээ ярьж байхад, бид үүнийг өөр өнцгөөр тайлбарлаж ярих нь зохимжгүй юм гэж бодож байна. Тийм учраас энэ асуудалд манай гишүүд илүү их анхааралтай хандаж, бид моод монголоор дандаа дуусч, бид дандаа юмны араас явж болохгүй,  шинэлэг байгаа хэлбэрийг нь . . . /хугацаа дуусав/.

З.Энхболд: Санал хураалт явуулъя. Төрийн байгуулалтын байнгын хорооны дэмжээгүй саналаар санал хураая.

Дэмжээгүй саналыг дэмжье.
Санал хураалтад  55 гишүүн оролцож, 34 гишүүн зөвшөөрч, 61,8 хувийн саналаар Төрийн байгуулалтын байнгын хорооны санал дэмжигдэж, гишүүдийн санал дэмжлэг авсангүй.


Төрийн байгуулалтын байнгын хорооны дэмжсэн болон дэмжээгүй саналуудаар санал хураалт явуулж, дууслаа. 

18 цаг болсон байна. Цагаа сунгая. 


Одоо Төрийн байгуулалтын байнгын хорооны хуралдаан дээр Засгийн газрын бүтцийн тухай, Засгийн газрын бүрэлдэхүүний тухай хуулиудын төслүүдийн талаар зарчмын зөрүүтэй санал гараагүй. Түүнчлэн анхны хэлэлцүүлгээр батлах горимын санал гишүүдээс гарсан байна. Одоо энэ горимын саналыг дэмжье гэдгээр санал хураалт явуулъя.


Санал хураалтад 55 гишүүн  оролцож, 47 гишүүн зөвшөөрч, 85,5 хувийн саналаар дэмжлээ.


Хуулийн төслүүдийг батлах санал хураалт явуулъя.


Засгийн газрын бүтцийн тухай хуулийн төслийг баталъя.


Санал хураалтад 55 гишүүн  оролцож,  50 гишүүн зөвшөөрч, 90,9 хувийн саналаар Засгийн газрын бүтцийн тухай хуулийн төсөл дэмжигдэж байна.


Засгийн газрын бүрэлдэхүүний тухай хуулийн төслийг баталъя. 

Санал хураалтад 55 гишүүн  оролцож,  52 гишүүн зөвшөөрч, 94,5 хувийн саналаар Засгийн газрын бүтцийн тухай хуулийн төсөл батлагдаж байна.


Саяны баталсан хоёр хуулийн эцсийн найруулга дээр саналтай гишүүд байна уу?  


Хоёр хууль хоёулаа батлагдсан өдрөөсөө хүчинтэй.


Эцсийн найруулгатай гишүүд байхгүй учраас эцсийн найруулгыг сонссонд тооцлоо.


Монгол Улсын Засгийн газрын тухай хуульд өөрчлөлт оруулах тухай хуулийн төсөл, Төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын тогтоолын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.


Өнөөдрийн нэгдсэн хуралдаан үүгээр өндөрлөж байна. Гишүүдэд баярлалаа.


Маргааш хуралдааны зарыг жич зарлана. 


Хуралдаан 18 цаг 30 минутад өндөрлөв. 

Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ:







Д.ЦЭНДСҮРЭН

 
45

